FEDEDUNAK LITURGIA « B » URTEA


Abendoko 1. Igandea B

Has. – Liturgia urte berri hau hasterakoan, mundu huntako bide ilun-argietan barna,

urrats batez barnago sartzen gira Jainkoak hitzeman erreinuan.

Bide nabar, Jainko aitak ez gaitu nehoiz ahantzi.

Hor doa gure ondoan, bere aurpegia agertzeko prest. Gauden erne, atzarririk, gau

zaindaria bezala, goiz argiaren zain dagola...Jaunak ez gaitzan ustegabean aurki lo.

- Jesus Jauna, atzar gaitzazu eta zatozkigu salbatzera.U.J.

- Jesu Kristo, pitz-aguzu sinestearen sua eta zatozkigu salbatzera.K.U.

- Jesus Jauna, indar-berri zazu gure esperantza eta zatozkigu salbatzera. U.J.

Ot. – Jauna, mundu arduragabe honetan lo gaudela, atzar gaitzazu. Gida-zkitzu gure

begiak eta urratsak bizia eta bakea sorrarazten dituen ontasuneri buruz.

Horrela, zuri leial egonez, erreinu berriko bidea prestatuko dugu,

zure Seme Jesu Kristorekin eta Izpiritu Sainduarekin, orain eta menderen mendetan.

1. Ir. – Ez da biziki ageri bainan, Jauna ondoan dugu, gu iratzartu nahiz...

2. Ir. – Jaunari eskerdun gatzaio, horrenbeste dohain eman daukulako.

Berriona – Gauden erne ! Jauna ez zaigu sekulan bidaiaz urrundu !

F.o. – Gure deiekin, sofrikarioekin, etsipen eta esperantzekin, poz eta atsegabeekin

hor gaude, otoitzez, Jauna noiz etorriko den zain!...

1. Dudaren gauean galtzen girenentzat Jaunak eman dezagun bideko argia Edo

2. Fedea proposatzen duten Eliza gizon-emazteentzat,

Jaunak eman dezagun bideko argia. E.d.o.

3. Jutiziaren ‘zuzen’ baten bila beldur gabe ausartzen girenentzat;

Jaunak eman dezagun bideko argi. E.d.o.

4. Beren herri-kideen buru diren eta haien arta dutenetzat.

Jaunak eman diezoten bideko argi. E.d.o.

5. Gure mundu itsu huntan Jaunaren Esperantza pizten dutenentzat.

Jaunak eman diezagun bideko argia. E.d.o.

6. Gure inguruan ezinduekin eta xaharrekin jaunaren maitasuna obratzen

dutenentzat... E.d.o.

* Jauna, gure otoitzak beti entzuten dituzu eta lehen urratsa guri buruz beti

zuk egiten duzu. Iratzar gaitzazu, eta susta gure fedea, Eguberriko bidean zintzoki

eman gaitezen, zure egiazko begitartearen argia noiz ikusiko dugun zain. Zu errege

bizi zirena Jesu Krto gure Jaunarekin eta Izpiritu Sainduarekin, menderen mendetan.

E.g.o. – Zuretzat eginak gaituzu, Jauna. Zu zira gure zorionaren betea. Onar zitzu

ogi eta arno hauk gure esker onaren eta obedentziaren seinale. Zure Seme Jesu

Kristo gure Jauna eta Izpiritu Sainduaren bitartez, gizaldi eta gizaldi guzietan.

A.o. – Gure baitan erein duzun hazia pitzazu, Jauna, otoitzaren bitartez ekar dezan

fruitu. Sendo atxik gaitzazu zure esperantzan. Zuri goresmenak zure Seme Jesu

Kristo eta Izpiritu Sainduarekin orain eta menderen mendetan.
Abendoko 2. Igandea B

Has. – Gauaren ondotik dator eguna. Jauna heldu zauku argi emaitera, ordu da bidea

har dezagun. Dakigularik gure otoitz bideak, maita bideak, bizi bideak zein bihurriak

eta nahasiak ditugun. Basamortuetan, sasi-larretan gaindi bagoatzila, on dugu biltzea,

Jaunaren hitza eta ogia partekatzeko eta bide ona hartzeko.

- Jesus Jauna, girixtinoak morturat deitzen dituzu, han bihotz berri gaitzazun. U.J.

- Jesu Kristo, mendien apaltzerat etorria, bidean berriz zutik eman gaitzazun. K.U.

- Jesus Jauna, artzain ona, zure artaldea bide onetik deramazuna. U.J.

Ot. – Jauna, ez gaitzazula utz gure arrangurek itotzera, ez duda-mudek galtzera,

pitz-azu gure baitan bihotzaren adimendua, oraindanik zure bizian sartzera presta

gaitezen. Jesu Kristo zure Seme gure Jaunaren eta Izpiritu Sinduaren bitartez

errege bizi zirena, orain eta menderen mendetan.

1. ir. – Jauna beti dator kontsolagarri, artzain ona bezala.

2. ir. – Jauna luzakor da, ez ahanzkor.

Berriona – Jondoni Marken berrionaren hastapena. Basamortutik konbertzitzerako

deia...

F.o. – Jauna dei dezagun gure bihotzetan egin dezan bere egoitza.

1. Zuri gaude Jauna, poderean direnekin, beren interesak baztertuz,

herritarren zerbitzuko bideak har ditzagun. E.d.o.

2. Zuri gaude Jauna, Eguberri, Jaunaren etorrera, prestatzen ari girenak,

esperantza bizi-bizia atxik dezaguzun. E.d.o.

3. Zuri gaude Jauna, bekatoros, behardun, preso senditzen direnekin,

eman dezaguzun argi berri. E.d.o.

4. Zuri gaude Jauna, bataiatuak giren guziak,

sinestez eta maitasunez lo edo mundutar gora-beheretan itoak. E.d.o.

* Jauna, gau beltzean argi zaituguna, zato zure artaldearen salbatzera,

etsimenduak ez gaitzan gal, ez argi faltsuek errebela. Zu Zure Seme Jesu Kristorekin

eta Izpiritu Sainduarekin betiereko argi zaituguna, gizaldi eta gizaldi guzietan.

E.g.o. – Gure otoitzek eta eskaintza hauek hunki zaitzatela, guhauren merezimenduak

deus guti bait dira, zato, zure graziak salba gaitzan. Otoizten zazitugu Jesu Kristo

gure Jaunaren eta Izpiritu Sainduaren bitartez, gizazldi eta gizaldi guzietan.

Kom. – Zutik Jerusalen, zoaz mendi gainera, bozkarioz begira-zazu salbatzera heldu

zaizun Jaungoikoa.

A.o. – Hurbil zaitugun Jainko Aita, zuri gaude, eskerdun. Misterio hauen bidez

irakats-aguzu, mundu huntako gauzen egiazko erranahia, eta ager-aguzu, hitzeman

daukuzun betiereko zoriona. Jesu Kristo gure Jaunaren bitartez.
Abendoko 3. igandea B

Has. – “Bozkaria zaitezte beti, egin otoitz geldi gabe, eman eskerrak noiznahi; hori

eskatua zaizue Kristorenak zirezteneri.” Horra zer gomendatzen daukun egun

Jondoni Paulok bere eskutitzean. Igandea, Jaunaren piztearen eguna, bozkario eguna!

Bataiatuak girenaz geroz, gu ere piztuak gira,

eta salbamendu miresgarri hau dugu bozkarioz ospatzen gaur.

- Jesus Jauna, gure salbatzailea, Jondoni Joani Batistak iragarria. U.J.

- Jesu Kristo, Izpiritu Sainduak sakratu egina. K.U.

- Jesus Jauna, Zeruko Aitak bereganat goraltxatua. U.J.

Ot. – Jauna, zure populua, zure Semearen etortzearen prestatzen ari da, bidera

eazazu gure bozkarioa zure bozkarioari buruz, bihotz berri batekin ospa zaitzagun,

Jesu Kto gure Jaunarekin eta Izpiritu Sainduarekin batera orain eta mend mendetan.

1. ir. – Isaias profetarekin bozkarioa gaitezen.

2. ir – Deitzen gaituen Jauna leiala da.

Berriona – Nor zira Joanes Batista ?

F.o. – Jondoni Paulok gomendatzen daukun bezala, noiz nahi eman ditzagun eskerrak

eta otoitz egin dezagun geldi gabe.

1. Gure otoitzak eta eskerrak borondate oneko hainbeste jenderi doazkiote ;

Jaunaren argia, batzutan beren bizia arriskuan ezarriz, geldi gabe hedatzen baitute.

2. Gure otoitzak eta eskerrak, Jainkoaren mezua ezagutu gabe, gutarteko borondate

oneko jendeeri. Baztertueri, bakartueri eta ezindueri,

anaitasunezko Eguberri duin bat pretatzen dietelako. E.d.o

3. Gure otoitzak eta eskerrak, Izpiritu Saindua haietaz jabeturik,

beren lagunak zutik emaiten saiatzen direneri. E.d.o.

4. Gure otoitzak eta eskerrak, gutarteko laguneri,

dohainak besteen zerbitzurako emaiten dituzteneri. E.d.o.

* Jauna, entzun-zazu zure Elizaren otoitza, zure Izpirituak sustaturik,

Joanes Batistaren iduriko, gu ere argi ekarle bilaka gaitezen, gure munduan, Jesu

Kristo gure Jaunaren berriz etortzearen esperantxan gaudela, orain eta menderen

mendetan.

E.g.o. – Jainko guziz leiala, hitzemaiten daukuzu, mundu hau eginen duzula zeru berri

eta lur berri. Ogi eta arno hauk ekarri dauzkitzugu bilaka ditezen berritasun horren

seinale eta hola zure agintza obra dadin. Ospe zuri Jesu Kristo gure Jaunarekin eta

Izpiritu sainduarekin orain eta menderen mendetan.

Kom. – Zuen artean bada ezagutzen ez duzuen bat,

ni ez naiz on hari oinetako lokarrien laxatzeko ere.

A.o. – Bizidunen Aita, aintza zuri. Eukariztia huntan Jesu kristo eman daukuzu. Egizu

hazkurri hunek bekatutik begira gaitzan eta gure bizi molde berria izan dadin zure

argiaren lekuko eta aitorle. Jesu Kto zure Semearekin eta Izpiritu Sainduarekin

bozkaria gaitezen, gizaldi eta gizaldietan.
Abendoko 4 Igandea B

Has. – Sinestea ez da « Sinesten dut » aitortzean mugatzen.

Bainan da ere Jesusen gatik bizian bultzatua eta harrotua izaitea;

gutizia pertsonalak baztertuz, lekua egitea, denbora emaitea, Jainkozko biziari eta

obreri…Mariaren maneran « Bai » erran diezogun Jainkoak egin gomitari.

- Emanuel, Jainkoa gurekin, salbamenaren misterioa, Jauna, gure haragi egin zira. U.J.

- Emanuel, Jainkoa gurekin, gure bidera jautsi zira, gizona zutik emaiteko. K.U.

- Emanuel, Jainkoa gurekin, denboraren denboretan, ospean berriz etorriko zira. U.J.

Ot. – Itzul gaitezen Jainkoari buruz. Hura zaigu lehenik guri buruz itzuli.

Jainko Aita, zure grazia ixur-zazu nasaiki gure bihotzetan. Aingeruaren mezuak

ezagutarazi dauku zure Seme maitearen haragitzea. Zure pasionearen eta

kurutzearen bitartez gida gaitzazu piztearen aintzarat. Aintza Zuri, zure Seme Jesu

Kristori eta Izpiritu Sainduari, orain eta menderen mendetan.

1. ir. – Dabidek bazuen egitasmo eder bat… Jainkoak beste bat !!

2. ir. – Jainko aitaren ixilpeko salbamen xedea orain plazaratua da.

Berriona – Mariaren « bai » hitzak, mundua uzkailtzen du.

Oraindanik “Jauna da zurekin” delakoa, “Jauna da gurekin” bilakatu da.

F.o. – Otoitz dezagun Jauna gure haurrideentzat.

1. « Jainkoa gurekin », otoizten zaitugu eliza gizon-emazteentzat,

Eliza elkarteetaz arta hurbila duten guzientzat.

2. « Jainkoa gurekin », otoizten zaitugu sortu berria edo sortzekotan diren haurren

familientzat, heriotza bat jasan izan behar duten familientzat.

3. « Jainkoa gurekin », otoizten zaitugu,

atsegabeak jorik beren etxetarik kanpora botatuak diren familientzat.

4. « Jainkoa gurekin », otoizten zaitugu, etxerik gabe, lanik gabe, familiarik gabe,

esperantzarik gabe, botzik gabe maitasunik gabe, behardun direnentzat.

* Nazareteko neska gazte baten « bai » xumeak mundua itxuraldatu du. Gida

gaitzazu Jesusen pasionean eta heriotzean barna zure piztearen aintzaraino. Harekin

eta Izpiritu sainduarekin errege bizi baitzira, orain eta menderen mendetan

E.g.o. – Zure Izpiritu Sainduaren bertutez Maria Birjina haurdun egin duzuna,

sakratu egizkitzu aldare gainerat ekarri dauzkitzugun eskaintza hauk.

Zu Jainko Aita benedikatua Jesus Kristo zure Semearekin

eta Izpiritu Sainduarekin batean, menderen mendetan.

Kom. – «Bozkaria zaite, Jainkoak atsegin zaituena ! Jauna zurekin da».

A.o. – Zure hitzaren eta sakramenduen bidez, Jainko gure Aita, zure Seme Jesu

Kristoren bizian parte emaiten daukuzu. Egizu ongi etorria egin dezogun, Maria

Birjinak egin dion fedearekin eta esker onarekin. Zuk zure Izpiritu Sainduaren

indarra gure baitan ezartzen duzunaz geroz, benedikatzen zaitugu menderen mend.
Eguberri gaua 

Has. – Eguberri! gauaren erditik argi berri bat sortu da. Kanta dezagun, bozkaria

gaitezen, bakearen haurra sortu baita, esperantzaren haurra. Gerlen eta burrunba

komertzialen erditik jalgitzen da gure bozkariozko oihua : Jesus, haur xume batek

dauku ekartzen salbamena. Haur bakoitza biziaren dohaina da. Bainan ber denboran

erraiten dauku gure beharra baduela, haur ttipi batek bere burrasoena bezala.

- Jesus Jauna, gure artean sortzeko ez duzu leku onik aurkitu. U.J.

- Jesu Kristo, argitik sortu argia, ilunbeek ez dautzute ongi-etorririk egin. K.U.

- Jesus Jauna, biziaren emaiterat etorria, heriorat eraman zaitugu. U.J.

Ot. Hau da Jaunak argitu duen gaua... Aren, kartsua izan dadila gure otoitza….

Aintza zuri Jaun goi-goikoa, bozkario berri bat zabaldu duzu munduan.

Gauaren erditik piztu duzu egiazko argia . Egizu argi horren distiran parte izan

dezagun lur huntan, eta bozkarioaren betea goza dezagun beste munduan. Ospe zuri

Aita, Jesus zure haurraren bitartez eta Izpiritu Saindua baitan, menderen mendetan.

1. Ir. – Bozkario biziz, alaitasun handiz, hitz ederrez

goresten du Isaiasek salbatzailea.

2. Ir. – Jainkoak eman graziak gaitu bultzatzen sinestera Jes. gure salbatzailea dela.

Berriona – Huna nola San Lukek kondatzen duen Jesusen sortzea.

F.o. – Eguberri gau huntan, Emanuel, “Jesus gurekin” oihukatzen dugula,

Argi berria jauts dadila ilunbeetan dabiltzan gure haurrideen artera.

1. Zato, Jesus, leku guti uzten dautzugun gure mundu huntara... Girixtinoentzat eta

Jaunaren lekuko guzientzat, Eguberriko mezuaren ekarle izan ditezen.E.d.o.

2. Zato, Jesus, gerlek errautsi mundu huntara...Bake egileentzat,

herraren gau hotza maitasunez argitzen saiatzen direnentzat. E.d.o.

3. Zato, Jesus, baztertuekin eta sofrikarioak pairatzen dituztenekin...

Eri, sendagile, erizain eta laguntzaile guzientzat,zutan aurki dezaten indar eta sosegu.

4. Zato, Jesus, botereak, ohore eta diru goseak murrizten duen lur huntara...

Eguberriko haur baten apaltasunak hunki ditzala handi nahiak

eta itxuralda harrizko bihotzak, mundu hobe batentzat. E.d.o.

*Jesus Jauna, Eguberriko argia gizon emazte orori

izan bekigu bozkario eta esperantza iturri.

Entzun gaitzazu, Aitaren Seme benedikatua gizaldi eta gizaldi guzietan.

E.g.o. – Gure eskuek ekarri dauzkizute eskaintza xume hauk :

ogi zati bat eta arno xorta bat. Onar-zazu Eguberri gau huntan,

trukaketa miresgarri hunen bidez lurreko fruituak bilaka diten Jainko-dohain.

Jesu Kristo, zure semearen eta Izprituaren bitartez.

A.o. – Gure bozkarioa Jainkoa baitan da! gure esperantza ere, hari doakio gure

otoitza...Zorionez ospatzen dugu salbatzailearen sortzearen misterioa. Egizu hel

gaitezen, bizi leial baten ondotik, Jesusekilako zorionezko komunionerat,

hura errege bizi baita Zurekin eta Izpiritu Sainduarekin gizaldi eta gizaldietan.
Eguberri eguna 

Has . – Haurrideak, sar gaitezen Eguberriko bozkarioan. Haur bihotz batekin,

beti eta beti miresteko Jainkoak egun egiten daukun emaitza. Ixiltasunean entzuteko

Jainkoak egun emaiten daukun Hitza. Zorionezko egun hunek bakera gomitatzen gaitu,

ezindueri eta baztertueri buruz urrats bat gehiago egitera.

- Jesus Jauna, Jainkoaren Hitza, gizon egina gure salbatzeko. U.J.

- Jesu Kristo, Bakearen Printzea, gure bekatuek kurutzera ereman zaituztena. K.U.

- Jesus Jauna, Seme lehen sortua, betiereko maitasunaren mahairat deitzen

gaituzuna. U.J.

Ot. – Jaunak deitzen gaitu, bere seme sortu berriaren ondorat...

Jainko gure Aita, profeten boza baino ozenago, altxatzen da egun

lo dagon haur baten ixiltasuna, zure amodioak urratu baititu gure ilunbeak.

Egizu, haur sortu berri hortan ezagut dezagun, zure hitz bizia,

bai eta haren bizian parte har dezagun

hura errege bizi baita zure eta Izpiritu Sainduaren batasunean, mend. mendetan

1. Ir. – Berriona! Bozkariozko oihua! Salbamenduaren eguna etorri da!

2. Ir. – Haur ttipi huntan jadanik ikusten dugu Jesus piztua eta zerurat igana.

Berriona – Jondoni Joaniren lehen hitz miresgarriak: Jainkoaren Hitza gizon egina.

F.o. Jendeak jendea balio du. Jainkoaren salbamenak ez du nehor kanpo uzten.

1. Jainkoaren Hitza hitz bizia da. Jesusen Berrionaren ardura dutenentzat:

apezpiku, apez, serora, katexima egileentzat,

Jaunaren Hitzak fedean leial eta sendo atxik ditzan Egin dezagun otoitz.

2. Jainkoaren Hitza argia da. Eritetxeetan eta presondegietan lan egiten

dutenentzat, etsipenaren gauean beha dauden eri, preso eta familientzat.

Izan ditezen elgarren argi eta sosegu. E.d.o.

3. Jainkoaren Hitza haragi egin da. Gogo oneko jende guzientzat, Jainkotik urrun

daudenentzat, Eguberriko mezu xumea hel dakioten. E.d.o.

Jainkoaren Hitza Jesus bera da. Eguberriko ospakizun huntan bilduak girenentzat

bihotzak Jainkoaren maitasunari idek ditzagun, gure aldeko laguneri

ongi etorri hobea egin diezotegun, bakearen erreinua heda dadin gure artean. E.d.o.

*Gurekin zaitugunaz geroz, Jainko gure Jauna eta zure maitasunak gure mundu hau

argitzen duenaz geroz, egizu zure maitasun bera handi dadin gure bihotzetan,

zure eta zure Semearen aintza kanta dezagun,

Izpiritu Sainduaren batasunean, orain eta menderen mendetan.

E.g.o. – Jauna, zure aldarean, oparitu dauzkitzugu gustukoak dituzun emaitzak.

Eguberri egun huntan onar-zkitzu amultsuki eta egizu lurraren fruitu hauek

Jainkozko dohain bilaka ditezen, Jesu Kristo gure Jaunaren bitartez.

A.o. – Argia ziren Jainkoa, Zure Hitza gizon egin da, gizona zutaz bizi dadin.

Gure arterat etorri zira eta kumunione huntan hartu zaitugu. Eskerrak emaiten

dauzkitzugu. Zure semeak gure artean egin dezala bere egoitza, zure ondoan den

bezala, betidanik eta menderen mendetan.

Familia Saindua A

Has. – Jesusen historiak familia batetan egin ditu erroak, herri batean, populu

batean. Familia Saindua ospatzean eguneroko biziari emaiten diogu merezi duen

balioa. Familian hazten da leialtasuna, adiskidantza, elgar-laguntza eta fedea. Fedeak

egiten gaitu beste familia handi bateko partaide. Egun, Eguberriko bestaren argitan,

familia handi hortako haurrideek esker-onez iztul ditzagun gure bihotzak Jaunari.

- Jesus Jauna, ez herioak, ez bekatuak ez gaitu zure maitasunetik bereiziko. U.J.

- Jesu Kristo, zure maitasunaren baitan dugu kausitzen urrikalmendua. K.U

- Jesus Jauna, artzainekin eta aingeruekin dugu zure aintza eta bakea kantatuko. U.J

Ot. – Galda diezogun Jaunari bere amodioaren bakean bizitzeko ahala...

Jainko Aita, Maria eta Joseperi eman diozute Jesus haur ttipiaren begiratzeko

grazia. Egizu, Elizan izan dadin egiazko batasuna, gizonek ikas dezaten elgarren arta

hartzen, ohartuz familia bereko haurrideak direla, Jesu Kristo gure Jauna baitan,

1. Ir. – Familian, barneko errespetua, altxorra (urrea) da. Jainkoak ez du ahantziko.

2. Ir. – Familian bakoitza nola goberna jakiteko

girixtinoek ez dute legea bakarrik . Hor dute ere Jesusen etsenplua.

Berriona – Maria eta Josepek beren semea Jainkoari eskaintzen diote tenploan..

F.o. – Junta ditzagun gure eskaerak, guzien Aita den Jainkoari...

1. Elizarentzat: alde guzietan familia kordokatzen ari den mende huntan, erakuts

dezan, akigabe, egiazko maitasunaren bidea. E.d.o.

2. Familia desterratuentzat, atzerrira ihes joanak diren burraso ta haurrideentzat,

nortasun ageririk gabe peontzan edo beldurrean bizi direnentzat:

kausi dezaten girixtino jendean ongi-etorria eta esperantza. E.d.o.

3. Familia hautsientzat,Jainkoaren urrikalmena pitz dadin haien bihotz xokoan.E.d.o.

4. Bizia osoki Jaunari emanez, Jainkoaren Erreinua eraikitzeko, familiarik altxatu ez

dutenentzat: Jainkoak eman dezoten mundu huntan nasaiki eta zoriona bestean. E.d.o

* Jauna, amodioz sortu duzu gutarik bakoitza. Zure amodioz bizi dituzu gure familiak

oro. Egizu zure haur giren guziek ikas dezagun bere bihotzaren zorionerat deitzen

duzula, zure betiereko zoriona jastatu aintzin, Jesu Kristo gure jaunaren bitartez.

E.g.o. – Jainko gure Aita, Jesus zure Semeak, Josepe eta Mariarekin partekatu ditu

egun guzietako ogia eta besta-buruetako arnoa.

Emaguzu harekin partekatzea Erreinuko ogia eta arnoa,

hauen bidez baigira Jesusen bizi berrian sartzen, orain eta menderen mendetan.

A.o. – Bere etxean hartu gaituen Jaunari egin diezogun gure otoitza...

Kumunione hunen bitartez sendotu gaituzu. Gure familieri emozute, Aita guziz

amultsua, Familia Sainduaren etsenpluari jarraikitzeko grazia, bizi huntako hersturak

gainditu ondoan goza dezagun betiereko zoriona Jesu Kto zure semearekin eta

Izpiritu Sainduaren batasunean gizaldi eta gizaldi guzietan.
Trufania A

Has. - Jaunak igortzen dauzkigun seinaleeri fedeak ikasten dauku begien idekitzen.

Seinale horietan ederrenetako bat : hemen, ospakizun huntan elgarrekin bilduak

girela! Zein izarrek eman gaitu eliza huntako bidean? Magoak bezala, urrats egin

dugu, begiak altxatzen ditugu, argia bilatzen dugu, dudetan galtzen gira.

Gure otoitz hau izan dadila opari, besoak zabalik ongi-etorria egiten daukun haurrari.

- Jesus Jauna, gure egunoroko gau-ilunean bilatzen eta bide zaitugun izarra. U.J.

- Jesu Kristo, Jainkoaren Seme, Aitaren begitarte amultsuaren erakusterat etorria.

- Jesus Jauna, herrialde guziak argituko dituzun goiz-argia. U.J.

Ot. – Emana izan zaigun sinestearen argitan, gure Aitari egin diezogun otoitz...

Jaun goi-goikoa, haur bat igortzen daukuzu. Artzainak, magoak, haurrideak, arrotzak

denak biltzen dituzu haur horren inguruan. Egizu denak, Jainko Aita amultsu beraren

haur bilaka gaitezen. Jesusek salbatuak, hura gure anaia, zurekin eta Izpiritu

Sainduarekin errege bizi baita gizaldi eta gizaldi guzietan

1. Ir. – Poema huntan profetak ikusten ditu populu guziak Jerusalemera buruz heldu.

Jerusalem berrira, salbamendura.

2. Ir. – Judu ala pagano, denek parte dute Jainkoaren ondasunean.

Berriona - Magoen eta haien opariak urrunetik datozte,

are urrunagotik dator eta urrunago doa Jaunaren dohaina!!

F.o. – Jendea, oste handian dabila argiaren bila lan tokietan, bizitokietan, munduko

lau hegaletan. Jaunaren izarra ager dadin gure gau ilunean egin dezagun otoitz...

1. Fedearen izarra, indarra da. Bataiatu guzientzat,

ukan duten bizi berriak bozkaria eta lehia ditzan. E.d.o.

2. Bakearen izarra dei bat da.

Herriko arduradunek, juztiziaren eta bakearen aldea hauta dezaten. E.d.o.

3. Esperantzaren izarra grazia bat da. doluaren eta bakardadearen ilunean

direnentzat: girixtinoak jalgi diten Jaunaren maitasunaren lekuko. E.d.o.

4. Karitatearen izarra seinale bat da. Hemen girenak izan gaitezen beti eta idekiago

gure aldeko laguneri. Maitasuna nola bizi dugun baita gure girixtino ezaugarri lehena.

*Jauna, egizu bakoitzari altxa dakion bere izarra eta gu, girixtinoak,

egin gaitzazu zure argiaren langile kartsu. Zure semea izan dadila gure gidatzale,

Izpiritu Sainduaren laguntzarekin, orain eta menderen mendetan.

E.g.o. - Jauna, egiozute begitarte on Elizak eskaintzen dauzkizun emaitzeri.

Ez dautzu ez urrerik ez mirrarik ez insentzurik eskaintzen,

bainan jadanik zure eskutik ditugun ogi eta arno hauk.

Hauen bitartez helduko zaizu zure Semearen aintza menderen mendetan.

A.o. – Jauna ez dugu Jesus haurra bere Amarekin ikusi bainan sinesten dugu ogi eta

arno hunen misterioan. Egizu adora dezagun zure seme sortua, hila eta berpiztua eta

gure biziak aldarrika dezan gure salbatzaile eta errege dela orai eta menderen mend.
Jesusen Bataioa A

Has – Bataio egunean Jesusi erran hitzak :”Zu zira ene seme maitea” guri ere

erranak zaizkigu gaur egun oraino. Orduz geroz, deituak gira bakoitza gure

misionearen kunplitzera oraiko gure mundu huntan; norberaren dohainen

arabera. Kanpotik datozkigun arrabotsek itotzen gaituzte eta desbideratzen. Hurbil

gaiten fidantzia osoz Jaunak bere ogia eta hitza emaiten dauzkigun mahainerat.

- Jesus Jauna, Egin dadin bakea gure bihotzetan.U.J.

- Jesu Kristo, Etor dadin zure Izpiritua. K.U.

- Jesus Jauna, Ufa dezan zure barkamenaren haizeak.U.J.

Ot. – Izpiritu Sainduaren deiari erne gaudela, otoitzerako presta gaitezen...

Betiereko Jainko guziahalduna, Kristo, Jordan ibaian bataiatua izan denean

eta Izpiritu Saindua gainean pausatu zaionean, zure “Seme maitea” deitu duzu.

Emaguzu zure haur besoetako gireneri, uretik eta Izpiritutik sortuak girenaz geroz,

zure nahiari atxikiak egon gaitezen.Orain eta menderen mendetan.

Ir. Profetaren arabera salbatzailea etorriko da zerbitzari gisa, denen libratzeko.

Ir. On da orroit gaitezen Berriona gizon guzientzat dela.

Berriona – Jesusek ez du bataio beharrik. Gure Bataioari dio zentzu guzia emaiten.

F. o. Jaunak onartzen du edozein herritan zuzen dabilana.

Munduko gizon guzietara zabal dezagun gure otoitza

1. Bataioaren bitartez batasun bat osatzen duzu: Elizako arduradunentzat, jakin

dezaten bataiatu guzien bide onetik gidatzen Aitaren maitasuneraino. E.d.o.

2. Bataioaren bitartez, girixtino haurride berri asko sortzen duzu.

Girixtino berriek, beren bidean, fededun zintzoak kausi ditzaten,

denak elgarrekin karitatean handitzeko. Egin dezagun otoitz

3. Bataioaren bitartez gurekin bizi zira. Bizia zaila zaiotenentzat : bazterturik,

ahantzirik, mespretxaturik. Jalgi ditezen bataiatuak Jaunaren maitasunaren lekuko.

4. Bataioaren bitartez juztiziaren bidea hartzera deitzen gaituzu. Bataiatua izaiteko

xedea dutenentzat, zure argiaz eta graziaz bete ditzazun. E.d.o.

*Jainko gure Aita, Entzun-zkitzu gure otoitzak. Agerrazu zure maitasuna gizoneri eta

ixur-azu zure Izpiritua bataiatu guzien gainera, zure seme Jesu Kristoren eta

Izpiritu Sainduaren batasunean betiko bizi zirena, menderen mendetan.

E.g.o. – Benedikatua zira Biziaren Jainkoa, zure kreazione berriaren seinale diren

arno eta ogi hauentzat. Presentatzen dauzkitzugu zure Semea agertu duzun

bestaburu huntan, bilaka diten munduko bekatua kendu duenaren gorputz eta odol.

Jesu Kristo errege baita zurekin eta Izpiritu Sainduarekin menderen mendetan.

A.o. – Jainko gure Aita, bataioaren bidez, Jesu Kristok zure haur-besoetako egin

gaitu. Emaguzu entzunen zaituzteneri eta beren bataioaren deiari erantzunen

dioteneri, merezi dezaten “Jainkoaren haur” izendatuak izaitea. Munduak jakin dezan

zu zirela gizon guzien Aita, zu Jainko Biziduna, menderen mendetan.
Urteko 2. Igandea B
Has. – Jesus ebanjelioan, ikusten dugu bidea hartzen, badoala, datorrela, gomitatzen

duela... Seinalatzen duela, keinu egiten duela, dei egiten duela ... Ez du nehor bortxaz

hartzen, ez dio nehori manatzen. Dizipuluek berdin, batak bestea gomitatzen du...

Gaur egun, Jainkoak berdin deitzen gaitu.

- Jesus Jauna, gure ganat etorria, zuri jarraikitzera gomitatzen gaituzu. U.j.

- Jesu Kristo, zure ondotik gure haurride galduen ganat gomitatzen gaituzu. K.U.

- Jesus Jauna, zurekin egoiterat gomitatzen gaituzu. U.J.

Ot. – Fedearen ilunbean bilatzen zaitugun Jainkoa, nehork ez zaitu behinere ikusi,

bainan zure semea gutarterat igorri duzu. Erakuts-aguzu haren ganako bidea. Eta

hura ikusiz, zu ere ikusiko zaitugu, Aita. Hura zutaz bizi baita Izpiritu Sainduarekin

batean, menderen mendetan.

1. ir. – Jainkoa beti ari zauku deika...

2. ir. – Bakoitza sakratua da. Gorputz eta izpiritu Jaunarena da.

Berriona – Zatozte, ikus-azue Jaunaren betiko dei errepikatua...

F.o. – Jaunak deitzen gaitu bainan lehenago entzun ditu gure deiak.

1. Herritarren ardura hartzera deituak diren hautetsientzat, Samuelen gisan deituak

izanik, Elizaren ardura hartu duten gizon-emazteentzat. Ukan dezaten Izpirituak

eman indar eta argi. E.d.o.

2. Gorputzean kolpatuak eta ezinduak direnentzat, gorputzaren erlisionea

dutenentzat. Denek gorputza Izpiritu Sainduaren tenplo bezala errespeta eta arta

dezagun. E.d.o.

3. Jaunak bihotz-beratasuna erakuts dezoten, beren gorputzean, bihotzean eta

bakartasunean sofritzen duteneri. E.d.o.

4. Jaunaren amodioak hemen bildu gaituenentzat, leial egon gaitezen Jaunak igortzen

dauzkun dei eta seinaleeri. E.d.o.

*Deitzen gaituzularik, zuri segituz, zoriona hitzemaiten daukuzu. Egin

gaitzazu zure dizipulu leial, zure deieri erantzuteko prest. Emaguzu zure haur giren

guzieri zure maitasunean jasta. Zu, maitasun zirena, Jesu Kristo zure Semearekin eta

Izpiritu Sainduarekin, menderen mendetan.

E.g.o. – Saindu egizkizu eskaintza hauk. Zure semearen sortzeak erakuts diezagula

egiaren eta betiereko biziaren bidea. Aintza zuri Aita, Jesus Kristo zure Semearekin

eta Izpiritu Sainduarekin menderen mendetan.

Kom. – “Jesusek erran zioten : zer duzue bilatzen ? Joan ziren eta ikusi zuten non

egoiten zen.”

A.o. – Jainko gure Aita, Zure Seme Jesu Kristoren baitan, gutarik bakotxa deitzen

duzu haren ondotik. Egizu leialtasunean handi gaitezen. Eta deiari jarraikirik egizu

haren bizian parte har dezagun, Izpiritu Sainduaren bitartez eta indarrez menderen

mendetan.

Urteko 3. Igandea B

Has. – Denborak beteak dira. Bihozberritzeko hautua orain egin behar da.

Konbertitzea ez baita Jainkoaren etsaien egitekoa bakarrik bainan gurea ere.

Ez gira gu baitezpada alde onekoak. Etsai ala dizipulu, Jainko aitak bere

haurrak oro maite ditu, bereziki harren ganat itzultzen girenean…

- Jesus Jauna, Jainko Aitaren hitza, bihotzak iratzartzeko igorria. U.J.

- Jesu Kristo, hitzaren argia, garbi egizkiguzu bihotzak. K.U.

- Jesus Jauna, maitasunezko hitza, bete-zkiguzu bihotzak. U.J.

Ot. – Jainko guziz amultsua, zure Semearen hitzak iratzar diezazkigula gure

gorputz-bihotz lokartuak. Argi egizkiguzu zu ganako bideak. Zure Semearen

deiari jarraikiz fruituak oparo ekar ditzagun eta haren bitartez gorets

dezagun zure aintza, orain eta menderen mendetan.

1. ir. – Jainkoak ez du nehor etsai. Ez eta kontra oldartzen zaizkionak ere.

2. ir. – Ez da mundu huntako gauzeri atxikia izan behar.

Mundu hau pasakorra da.

Berriona – Jainkoari segitzeko deia atzo ala egun, beti bera da !

F.o. – Gure otoitza izan dadila Jesusek Aitari egiten diona : munduak

berrionean sinets dezan.

1. Otoitz egin dezagun Aitaren eta Semearen eta Izpiritu Sainduaren izenean

bataiatuak giren girixtino guzientzat. Jaunak batasun berean bil gaitzan. Edo.

2. Gerlek zapaltzen, zauritzen, berexten dituztenentzat. E.d.o.

3. Elizak altxa eta elkar ditezen zuzentasunaren eta bakearen eraikitzeko.

4. Biziak hautsi, baztertu, urrundu dituenentzat.

Girixtino elkarteetan aurki dezaten sustengu.E.d.o.

5. Igandetan biltzen girenentzat. Gure maitasunak eta batasunak sala dezan

Jaunak zoin gaituen maite. E.d.o.

*Jainko Aita, beti entzuten dituzu gure otoitzak, Jainkoak deitzen

baigaitu gizon-arrantzarat emaguzu zuri jarraikitzeko grazia.

Jesu Kristo gure Jaunaren bitartez.

E.g.o. – Jainko guziz ona, onar-zazu gure eskaintza, gure salbamenerako

saindu egina izan dadila. Zure Seme Jesu kristo gure Jaunaren bitartez,

Zurekin eta Izp. Sainduarekin batean Jainko eta errege bizi baita gizaldi eta

gizaldi guzietan

A.o. – Jainko guziz ahaltsua, zure ganik bizi berri baten grazia ukan dugunaz

geroz, egizu zure misterioak betiko miretsirik atxik gaitzan.

Zure Seme Jesu kristo gure Jaunaren bitartez. Amen.

Urteko 4. igandea B

Has. – Nor da gizon hau ? Horra zer zioten jendeek Jesusen aintzinean.

Egun, gure gogo bihotzetan, galdera ber-bera dugu. Egiazko dizipulua ez ote

da Jesus nor den bilatzen duena ? Ez badugu Jesusen alderako jakin-minik ez

ote da gure sinestea epeldua, dozier bat bezala klasatua ? Maitasunaren

pozak lehiatzen gaituen kar berarekin, Jesusi hurbil gaitezen...

- J. Jauna, Jainkoaren Saindua, bekatuaren lokarrietarik libratzen gaituzuUJ

- Jesu Kristo, Jainkoaren Hitza, Izpiritu lohiek ere obeditzen dautzute. K.U.

- Jesus Jauna, Jainkoaren Argia, ilunbeetarik argira altxatzen gaituzu. U.J.

Ot. – Aita guziz ona, zure deiari erantzunik, horra nun giren bilduak.

Izpirituak argi gaitzala, ikas dezagun zure

Berrionaren ederraz eta indarraz jabetzen, eta haren araberan bizitzen.

Orduan, Zure aintza ospatuko dugu, Jesu kristo gure Jaunaren bitatez.

1. ir. – Profetak , egiazkoak, beti izan dira eta izanen dira

2. ir. – Bizia bizi behar. Bainan biziaren erdi-erdian Jainkoa.

Berriona. – Jesusen hitzaren larderia !

F.o. – Sineste berean bihotz bat, huna nun giren otoitz bat eginak.

Jaunaren hitzaren larderiaz jabeturik,

1. Elizaren baitan altxa ditezen lekukoak eta profeta berriak. E.d.o.

2. Serora, fraide, apez eta laikoentzat, Jainkoari bihotz gorputzez emanak.

Berrionaren arabera biziz, beren misionearen betetzeko grazia nasaiki emana

izan dakioten. Egin dezagun otoitz

3. Elkarte buru, arduradun, buruzagientzat… bakebideek gida ditzaten. Edo

4. Bekatuzko izpirituen meneko diren guzientzat,

Jesusen berrionean aurki dezaten bihozberritzeko grazia. E.d.o.

*Jainko gure Aita, zure Semearen baitan ikusi dugu zenbat maite

gaituzun. Egizu gure hitzak eta urratsak zuk nahi bezalakoak izan ditezen.

Zure Seme Jesu kristo gure Jaunaren bitartez, Zurekin eta Izpiritu

Sainduarekin batean Jainko eta errege bizi baita gizaldi eta gizaldi guzietan.

E.g.o. – Beha, Jauna, ogi eta arno hauk eskaintzen dauskitzuteneri.

Hunat ekarri gaituzu zure Seme Jesus Jaunaren baitan biltzeko. Hura saindu

egin duzun bezala gu ere saindu egin gaitzazu, zure aintza gorets dezagun,

zure Seme Jesu kristo gure Jaunaren bitartez, gizaldi eta gizaldi guzietan.

A.o. – Jainko Jauna, salbamenduaren sakramenduak indartu gaitu.

Egizu janari saindu huni esker egiazko sinestean barna urrats egin dezagun,

Jesu gure Jaunaren bitartez.

Urteko 5. Igandea B

Has. – Nekeek, kezkek, zauriek eta oinazeek iluntzen daukute bizia.

Bainan, kuraia! Jauna heldu zauku bidera, bihotz urratuak sendaturik,

zutik emaitera. Jaunak ez baitu ‘sendatzen’ bainan bai ‘salbatzen’.

Hau da : bidean bihozberriturik, haren ondotik joateko hats emaiten...

- Jesus Jauna, Aitak igorria, bekatoroseri eskua zabaltzeko. U.J.

- Jesu Kristo, Aitak igorria, bekatorosak zure hitzaz zutik emaiteko.K.U.

- Jesus Jauna, Aitak igorria, gu bekatutik libraturik, zure mezulari egiteko.

Ot. – Maitasun ziren Jainkoa, harrazu zure familiaren ardura.

Zure grazia gure esperantza bakarra dugulako begira gaitzazu

zure gerizapean, Jesu Kristo zure Semearekin eta Izpiritu Sainduarekin

batean Jainko eta errege bizi zirena gizaldi eta gizaldi guzietan.

1. ir. – Huna gizonaren bihotz zolatik datorren oihu samina.

2. ir. – Huna Jondoni Pauloren ezin egona, Jainkoaren hitza predikatu behar.

Berriona – Jesusen mirakuiluak : sinestearen pizteko...

F.o. – Otoitz egin diezogun bihotzak eta gorputzak sendatzen dituen

Jaunari.

1 – Bizia, pizua eta latza zaiotenentzat,

beren burua baliogabea daukatenentzat. Edo..

2 - Griñaren griñaz loa eta jana galtzen dutenentzat,

lanak lehertuak dituenentzat. Edo.

3 - Bizitzeko gosturik ez dutenentzat, Jainkoaren gostua galdu dutenentzat

4 - Bizirako enbalier direnentzat, kaderan edo ohean itzatuak. Edo...

5 - Izpiritu gaixtoak beretu dituenentzat, kuraia galdu dutenentzat. Edo ...

*Jesus Jauna, herriz herriz zinabiltzan bide bazterreko eri guzieri

bizi eta kuraia emaiten. Orroit zaite gutaz, zurekin sofrituz zurekin ere pitz

gaitezen. Aitarekin eta Izpiritu Sainduarekin batean Jainko eta errege bizi

baitzira gizaldi eta gizaldi guzietan.

E.g.o. – Jainko gure Jauna, zure kreazione guziaren artean, ogia eta arnoa

hautatu dituzu eguneroko gure hazkurri. Egizu bilaka ditezen guretzat

betiereko biziaren sakramendu. Zure Seme J krto gure Jaunaren bitartez,

Kom. – Jesus jeiki zen, bazterleku batera joan, han otoitzean ari zen...

A.o. – Benedikatua zu zeruko Aita : nahi izan duzu ogi beretik jan dezagun

eta arno beretik edan. Egizu Kristorekin osoki bateratuak bizi gaitezen,

guk ere, munduaren salbamendurako fruitu ekar dezagun.

Jesu Kristo gure Jauna beraren bitartez.

Urteko 6. igandea B

Has. – Populu bat gira zutik. Aitaren, Semearen eta Izpiritu Sainduaren bozkarioan

bizitzera deituak. Ttipikeria eta bekaizkeria guzien gainetik, batasunaren eta bakearen

bila goaz, nehor baztertu gabe, bakoitzak bestearen ardurarekin, elgarri barkatuz,

zauriak artatuz. Huna nun dagon Jaunaren mahaina deneri idekia...

Jesus Jauna, biziaren iguzkia, salbamenduaren bozkarioaren emaitera igorria. U.J.

Jesu Kristo, bideko argia, zure salbamenduraino gidatzen gaituzuna. U.J.

Jesus Jauna, bihotzen distira, zure haurreri betiereko argia ematen diozuena. U.J

Ot. – Jauna, zure egoitza egin duzu bihotz leial eta zintzoetan.

Egizu zure eta gure zorionerako, zure graziaren arabera bizi gaitezen.

Eta guk ospatuko zaitugu Zure Seme Jesu kristo gure Jaunaren bitartez, Zurekin eta

Izpiritu Sainduarekin batean Jainko eta errege bizi baita gizaldi eta gizaldi guzietan.

1. Ir. – Legea zorrotza balin bada jendea gerizatzeko da.

2. Ir. – Jondoni Pauloren modeloa, gurea bezala, Jesus da.

Berriona – Sinesteak du mirakulua posible egiten.

F.o. - Jaunari galda dezogun egin gaitzan bera bezala : maitatzeko gai.

1. Jauna, esku zabalekoak egin gaitzazu,

gure idurikoak ez direneri idek diezotegun gure Eliza-elkarte hau. E.d.o.

2. Jauna, esku zabalekoak egin gaitzazu,

osagarriaren gatik, adinaren gatik, kondenuen gatik bakardadean bizi direnentzat. E.d.o

3. Jauna esku zabalekoak egin gaitzazu,

gure aldeko lagunen eta auzokideen zerbitzurako.

4. Jauna, esku zabalekoak egin gaitzazu,

beldur egiten daukuten arrotzentzat eta enbalierrentzat. E.d.o.

* lepraduna sendatu zinuen bezala, Jauna, senda-zaguzu gure bihotz herbaila,

zure egiazko dizipulu bilaka gaitezen, munduak zu behar zaituelako. Zu, Aita guziz ona,

otoizten zaitugu zure seme Jesu Kristoren bitartez.

E.g.o. - Ogi eta arno hauekin batera, giren bezala heldu zitzaizkigu.

Eukariztia hunek garbi eta berri egin gaitzala.

Zure haurreri emozute hitzeman diozuten zoriona, Jesu Kto gure Jaunaren bitartez.

Kom. – “Nahi baduzu Jauna senda nezakezu” . “Bai, nahi dut, garbi egiten zaitut”.

A.o. – Jainko gure Aita, Eukariztia hunen bidez, Kristok bihotzaren zolaraino hunkitu

gaitu. Egin gaitzazu zure amodio neurrigabearen lekuko,

sendatu zuen lepradun hura bilakatu zen bezala. Jesu Kristo gure Jaunaren bitartez.
Urteko 7. igandea B

Has. - Gure miserien baitatik zutiturik, oihu egiten diogu Jaunari, sendatzearen,

indartzearen, barkatua eta maitatua izaitearen beharra badugulako. Bataioaz geroz,

Izpirituak dohainez betetzen gaituelarik, gure baitan hasia du salbamenaren obra.

Bainan guk Jainkoa zenbat eta hurbilago orduan eta nekeago baizik ez dugu ikusten ...

Idek ditzagun bihotzak Jainkoak gure parlesietarik libra gaitzan.

Jesus Jauna, Jainko Aitak igorria , haren maitasun mugagabea guri adierazteko. U.J.

Jesu Kristo, giza-semearen gorputza harturik, bekatuen barkatzera etorria. K.U.

Jesus Jauna, zure aintzan denak bilduko gaituzuna. U.J.

Ot. – Jainko guziz ahalduna, egizu gure hitzak eta obrak

zuk nahi dituzunaren araberakoak izan ditezen,

ontasun espiritualak ditzagun bila geldi gabe. Jesu Kristo gure Jaunaren bitartez.

1. Ir. – Jaunak, barkatzean, zaharra berri egiten du.

2. Ir. – Gure Jainkoa beti bere hartan dago. Beti leial.

Berriona – Jainkoak bakarrik ditu bekatuak barkatzen eta barkatuak zutik emaiten.

F.o. – Ebanjelioko parlesiatua, lagunek zioten Jesusi presentatu.

Guk ere gure behardunen eskaerak otoitz egiten ditugu.

1. Elizaren minixtroentzat, Jaunaren hitza hedatuz eta bekatuen barkamenaren grazia

emanez jendea zutik eman dezaten. E.d.o.

2. Erien zerbitzuko lanean ari direnentzat,

haien ondoan sinesdun eta bihozdun izan ditezen. E.d.o.

3. Beren burua hobendun eta gaizki-egile senditzen dutenentzat,

Jainkoaren bakea goza dezaten. E.d.o.

4. Zuzengabe humiliatuak, beren bizian errautsiak eta bihotzean kolpatuak

direnentzat. Herrak ez dezan nehoren bihotzik ito. E.d.o.

* Jesus Jauna, zure haurrideak ikusi nahi dituzu zutik eta uros. Eskutik

harzkitzu eta emozute zure deiari jarraikitzeko bozkarioa. Aitarekin eta Izpiritu

Sainduarekin batean Jainko eta errege bizi baitzira gizaldi eta gizaldi guzietan.

E.g.o. – Jauna, aldare gainean pausatu ditugu zuhaurek eman dohainak.

Apaltasunez otoizten zaitugu, Eukariztia hunen bidez,

izan bekizkigu gure salbamendurako, Jesu Kristo gure Jaunaren bitartez.

Kom. – “Jauna ! Sinesten dut. Zu zira Jainko bizidunaren Semea”.

A.o. – Aintza zuri Jauna, Eukariztia hunentzat. Zure Semea baitan benedikatu gaituzu.

.Misterio hau dugularik jadanik salbamenduaren promesa eta segurantza,

egizu hunen fruituak oro goza ditzagun, Jesu Kristo gure Jaunaren bitartez.
Urteko 8. igandea B

Has. – Girixtino fedea legea baino urrunago doa. Maitasunaren legea da. Jaunarekin

bihotz bihotzez bizitzera deituak gira eta denbora berean Jaunak bere populuari

eskaintzen dion maitasunaren ospatzera gonbidatzen gaitu. Bizian, ez dugu egunero jai

bainan igande hunen liturgiarekin batera bozkaria gaitezen eta har dezagun parte

eskainia zaukun Jaunaren eta bere populuaren ezteietako apairu huntan.

Jesus Jauna, hain barkakorra eta bihozbera, emaguzu zure barkamendua. U.J.

Jesu Kristo, Jainkoaren leialtasuna gizon egina. K.U.

Jesus Jauna, zeruko betiereko ogia, haurride guzieri dohainik eskainia. U.J.

Ot. - Jauna egizu bakeak gida ditzan munduko gertakariak, zure xedearen arabera,

eta zure populuak goza dezan, arrangurarik gabe, zure zerbitzatzeko bozkarioa.

Zure Seme Jesu kristo gure Jaunaren bitartez, Zurekin eta Izpiritu Sainduarekin

batean Jainko eta errege bizi baita gizaldi eta gizaldi guzietan.

1. Ir. – Jainkoaren eta bere populuaren arteko harremanen adierazteko,

Bibliak maitaleen hitzak erabiltzen ditu.

2. Ir. – Bizitzeko manerak du adierazten bai fedea, bai maitasuna.

Berriona – Arno berria ez da zahagi zaharretan ezartzen.

Fede berriak bizi berria dakar.

F.o. – Jainkoaren bihozberatasunak ez dauka mugarik ...

1. Zure Elizarentzat, girixtinoak, igandez igande,

zure hitzaren entzutearen graziak maitasunean bihozberri ditzan. E.d.o.

2. Espos leialentzat, galbideetan dabiltzanentzat,

egiazko maitasunak manatzen dituen urratsen egitera ausart ditezen. E.d.o.

3. Etsituak direnentzat...Hil zorian direnentzat,

ohart ditezen beren ondoan bide egiten duen Jesusen leialtasunari. E.d.o.

4. Fede berak hemen bildu gaituenentzat : Jaunak eman diezagun haren goresteko

ahala, behin ere ahantzi gabe zein zaigun urrikari. E.d.o.

* Jauna, zure Amodio miresgarriak hemen bildu gaitu. Mintza zakizkigu bihotzbihotzera,

salbatzaile eta haurride dugun zure Semearen bitartez.

E.g.o. – Eskaintzen dautzuguna zuk daukuzu emaiten Jauna, hala ere ofrenda hauetan

ikusten duzu maitasunaren seinalea. Konfidantza osoz otoizten zaitugu, zure dohainak

baititugu ontasun xoil; betiereko zorionerako fruitu eman dezagutela. Jesu Kristo gure

Jaunaren bitartez.

Kom. – Dohatsu ezteiliarrak, Jaun esposaren mahairat deituak !

A.o. – Salbamenduaren misterio huntan parte hartuz berritzen eta asetzen gaituzu,

Jauna. Egungo gure indar dugun sakramendu hunen bidez, egizu zurekin bizi gaitezen,

orain eta betiere, Jesu kristo gure Jaunaren bitartez.
Hauste

Has. - Jaunaren deiari erantzunik hemen bildu gira

konbertitzeko, bizi berritzeko gutiziarekin.

Eman gaiten beraz gogotik elgarrekin garizumako bide huntan.

Sekulan baino gehiago berme gaudela Jaunaren graziari. Konfiantza osoz hari gaude.

Ot. - Gure bihotzaren sakonetik Jaunari itzultzen gatzaio…

Zure haurrak maite dituzun Jauna, entzun gaitzazu,

bekatoros gireneri emaguzu zure barkamena eta bizi berri baten grazia.

Zure Seme Jesu Kristoren bitartez, hura errege bizi baita,

zurekin eta Izpiritu Sainduarekin, orain eta menderen mendetan.

Ir.1 - Itzul zaitezte! Behin eta berriz Jaunak bere populua bihotz berritzera

deitzen du.

Ir. 2. – Jainkoak eskua luzatzen dauku, har diezogun...

Berriona – Entzun dezagun Jesusen ahotik egiaz nolakoak behar diren izan gure otoitza,

amoina, eta barura.

F.o. – Jaunaren graziak lagun gaitzala berrogei eguneko bide huntan

gure bihotzak indar-berritzen.

1 - Jainko gure Aita, sustenga-zkitzu eta zure Izpirituaz bete

garizuman sartuko diren sinesdunak.

2 - Jainko gure Aita, zure Izpirituaren argia emozute

ilunbeetan eta bekatuan bide egiten duteneri.

3 - Jainko gure Aita, kontsolamendu emozute, maitasuna ahuldu zaioteneri

eta esperantza galdu deteneri.

4 - Jainko gure Aita, pitz-ezazu zure Izpirituaren sua bataiatu guzien baitan,

garizumaz balia diten bide zuzenago batean zure goresteko

*EntzunJauna, zure populu bekatorearen otoitza, emaguzu indar, gure bihotz

guziaz zure ganat itzul gaiten. J. Kristo zure semearen eta Izpiritu sainduaren bitartez

E.g.o. – Garizuma hastapen huntan, Eukariztia hau zuri eskaintzerakoan,

penitentziazko eta karitatezko ekintzak gogora-zkiguzu;

zure Semearen pasioneari jarraikirik gu ere pitz gaiten

Zure goresteko menderen mendetan.

Kom. – Orai dator garaia! Orai dator salbamenduaren garaia !

A.o. – Jaunak eman dauku bere hitza eta grazia. Otoitz egin dezagun oraino...

Zure ganik ukan dugun ogiak gure bihotzak arraberritu ditu,

gure esperantza hazi eta gure maitasunari idar eman.

Egizu izan gaiten beti zutaz gose, zu ogi bizia eta egiazko hitza.

Zu beti erege bizi zirena, Jesu Kristo eta Izpiritu Sainduarekin, menderen mendetan.

Garizumako 1. Igandea B

Has. – Epel eta uzkur bizi gira, beldurrek, tentazioek, duda-mudek

errautsiak. Hots, basamortuan gaude. Hain zuzen, hor derama Jesusek bere

lehen guduka Satanen kontra. Izpirituak, garizuma hastapen huntan, guduka

berera deitzen gaitu. «Bihotzberri zaitezte eta sinets Berriona.»

- Jesus Jauna, zure bataioko Izpirituak bultzaturik,Satani buru egin diozuUJ

- Jesu Kristo,zure bataioko Izpirituak bultzaturik,aitaren nahia bete duzu.KU

- Jesus Jauna, gure bataioko Izpirituak bultzaturik,

garizumako bihozberritzearen bidea hartzen dugu. U.J.

Ot. – Jainko guziz saindua, gida gaitzazu Gazizuma denbora huntan zehar.

Egizu Izpirituaren laguntzarekin har dezagun zure Semeak erakutsi bidea.

Emaguzu gaizkia gainditzeko indarra, zure betiereko bizian parte izan

dezagun, Jesu Kristo gure Jaunaren eta Izpiritu Sainduaren bitartez,

Ir. – Jauna biziaren alde da. Eta xede huntan ez da nehoiz aldatuko.

Ir. – Bataioa ez da bakarrik bekatutik garbitua izaitea, da ere Jesusen

ondotik engaiatzea.

Berriona – Jainkoaren Erreinua gure beha dago…

F.o. – Izpir. Sainduak, gure bataioko Izpirituak, molda dezala gure otoitza.

1. Girixtino bakotxaren baitan handi dadin bihozberritzeko gogoa. E.d.o.

2. Nahigabeak, hersturak, langabeziak, etsimenduak jo dituenak, beren

basamortua zeharkatzen dutela, Jesusen urratsak eta aurpegia hor aurki

ditzaten. E.d.o.

3. Bazkoz bataiatuak izanen direnentzat eta gu bataiatuentzat, gure fedean

eta bizi-bideetan bihotzberri gaitezen E.d.o.

4. Fraide eta serorentzat, eta Jaunari bizia eman duten laikoentzat.

Jaunaren Izpirituak sustenga ditzan beren lanetan, otoitzetan eta

xedeetan.E.d.o.

*Jainko gure Aita, Jesusen ondotik deitzen gaituzu. Egizu egon

gaitezen gure bataioko xedeeri leial. Zure Izpiritu Sainduak gida gaitzala

zure berrionaren hedatzen. Jesu Kristo gure Jaunaren bitartez

E.g.o. – Jauna, Eukariztia hunekin, Bazkoko bidean egiten dugu gure lehen

urratsa. Egizkizu gure bihotzak guk egin eskaintza saindu hauen pareko. Jesu

Kristo gure Jaunaren eta Izpiritu Sainduaren bitartez

A.o. – Komunione huntan zure erresumaren fruituak hartu ditugu. Egin

gaitzazu zure berrionaren mezulari.Esker-onez gorets zaitzagun, Jesu Kristo

zure Semearen eta Izpiritu Sainduaren batasunean, gizaldi eta gizaldi guzietan. Amen.

Garizumako 2. Igandea B

Has. – Petrik, Joanik eta Jakobek mendian segitu zuten Jesus hura

ikusi zuten Jaungoiko ospetsua bera zela, gizon egina, gizonen zerbitzurako.

Gizon baino gizonagoa, bihozbera, kasu emana, ikustatez betea. Garaia da ezagut

dezagun nor dugun gure salbatzailea. Hortarako gira bilduak hemen gaur :

Jesus Jauna, Jainko Aitaren Seme maitea, gure bidean argi izaiteko igorria. U.J.

Jesu Kristo, Jainkoaren aintza miresgarrian, mendi gainean agertua. K.U.

Jesus Jauna, zure biziaz bizitzeko entzuten zaituguna. U.J.

Ot. – Petri, Jakobe eta Joaniri Jesusen aurpegiaren dirdira agertzean, galdatzen

daukuzu Jainkoaren seme maitea entzutea. Egizu zure hitzetan aurki dezagun argi eta

indar gure hersturak eta eguneroko gudukak gainditzeko, Izpiritu Sainduaren bertutez

zure aintzan sartzeko egunaren zain gaudela, menderen mendetan.

1. Ir. – Abrahan bezala sinestez osoki Jaunari gaude.

2. Ir. – Jainkoaren maitasuna nolaz eman dezakegu dudan.

Berriona – Bai ! Bere Seme maitea bera dauku Jaungoiko gure Aitak igorri !

F.o. – Jesusen itxuraldatzeak adierazi nahi dauku zer den gure etorkizuna.

Haren aintzan sartzea… Esperantza handi hunek bizi gaitu :

1. Gutartetik, egunero, zuti diten egiazko sinesleak,

gutartekoen baitan Jesusen esperantza berpizteko. E.d.o.

2. Gure parropia-batasun hunek ez dezan nehor juja edo bazter.

Erakuts dezan nolakoa den Jaunaren maitasuna.

3. Fedesko urratsetan nagi direnentzat garizumaren graziak hunki ditzan. E.d.o.

4. Barreiatuak, gerlek deseginak, goseak joak diren familientzat,

bakearen langileak altxa ditezen. E.d.o.

* Jainko guziz ona, gure otoitz ahulak, itxuraldaturik, zu ganat igan ditezela.

Aita goresten zaitugu zure maitasun oparoan, zure Seme Jesu Kristoren eta Izpiritu

Sainduaren bitartez, menderen mendetan.

E.g.o. – Eskaintza hunek, Jauna, bekatutik garbi egin gaitzala. Saindu egin ditzala gure

gorputz eta gogoak, prest izan gaitezen Pazkoko misterioaren ospatzeko,

Jesu kristo gure Jaunaren et Izpiritu Sainduaren bitartez, menderen mendetan.

Kom. – “Hau da nere Seme maitea, hau dut atsegin, entzun zazue ! “

A.o. – Komuniatu dugu zure loriaren misterioan. Eskerrak bihurtzen dauzkitzugu,

Jadanik bizi huntan zure erreinuko ontasunetan parte emaiten daukuzulako. Aintza zuri

Aita, zure seme Jesu Kristorekin eta Izpiritu Sainduarekin gizaldi eta gizaldi guzietan.
Garizumako 3. Igandea B

Has.- Jesus da tenplo sakratua : Jainko aintzaren egoitza.

Gure harrizko eliza huntan bildurik, Jaunari idek ditzogun gure gogo-bihotzak,

haren Elizaren gorputz egin gaitzan. Gu, saindutasunerat deituak,

bataioz Jainkoaren egoitza eginak, gure herri-kideen arterat igorriak…

Jesus Jauna, zure Semea hiletarik piztua egin duzu zure ospearen egoitza. U.J.

Jesu Kristo, bataioaren bidez egin gaituzu zure egoitz. K.U.

Jesus Jauna, Zure Eliza egiten duzu otoitz-etxe, zure graziaren egoitza. U.J.

Ot. – Jainko gure Aita, zu zira grazia guzien iturri, gure barkamena zuretik dator.

Barura, otoitza eta emaitzen bidez bekatutik garbitzen gaituzu. Entzun-zazu gure

ahultasunaren aitormena : zure maitasunak zutik eman gaitzala, zure Elizaren harri bizi

bilaka gaitezen, Jesu Kristo gure Jaunaren bidez, orain eta menderen mendetan.

1. Ir. – Huna Sinai gainetik, Jainkoak Moises-i eman “hamar hitzak “

2. Ir. – Jainkoak beti uste gabean harrapatzen gaitu.

Berriona – Harrizko Otoitz-etxe batetik beste haragizko Otoitz-etxe batera…

F.o. - Harrizko elizak, Jainkoaren egoitzak, apainduak nahi ditugu… Gutarik mendreena

ere Jainkoaren egoitza da : sakratua. Elizatiar guziekin bat, egin dezagun otoitz.

1. Jesu Kristoren lurreko Eliza hau izan dadin deneri idekia, denen zerbitzuko,

Jesusen maitasunaren lekuko. E.d.o.

2. Gazteentzat, girixtino helduen sinestean aurki dezaten bizi indarra. E.d.o.

3. Bataiatuak izanen direntzat, Garizuma hunek pitz dezan gu baitan ere

Jaunaren hitzaren gose eta egarria. E.d.o.

4. Guhaurentzat, zure haurride guziek goza dezagun zure barkamenaren grazia. E.d.o.

* Jesus Jauna, saltzaileak tenplotik haizatu zinituen.

Gure bihotzak Izpiritu Sainduaren egoitzak baitira,

ken zazu gure baitarik hastio duzun guzia, eta bete gaitzazu zure maitasun oparoaz.

Zu errege bizi zirena, Jainko Aita eta Izpiritu Sainduarekin, menderen mendetan.

E.g.o. – Zure barkamena eskatzen dautzuguneri, Eukariztia hunen bidez emaguzu gure

aldetik barkatzearen grazia. Zu, Maitasun ziren Jainko Aita, Seme eta Izpiritu Saindu,

orain eta menderen mendetan.

Kom. – Jesus bere gorputzaz mintzo zen, otoitz-etxe batez bezala,

hortaz beti orroitu ziren haren lagunak.

A.o. – Bazkoko bideetan aintzina gomitatzen gaituzu.

Egizu begi berri batekin ikus dezagun zure Eliza.

Zurekin ospatu dugun miterio huntan eman daukuzu indar eta su.

Izp. Sainduak molda ditzala gure biziak gure haurrideek ere zure maitasun mugagabea

ezagut dezaten. Zurekin maitasun den Jesu Ktoren bitartez, menderen mendetan.
Garizumako 4. Igandea B

Has. - Jainkoak ez du sinesdun bat ere galtzerat utziko, bai ordea,

betiereko bizia emanen. Sinesdun izaitea zer da bada ? Ezagutza bat baino gehiago,

segurtasun bat baino gehiago, argi bat baino gehiago; da Norbaiten baitan fidantzia.

Hortik, Jesus entzutea, behatzea, hari jarraikitzea, “obeditzea” : erran nahi baita bide

egokiena, biziena hautatzea horra gure fedearen bidea...

Jesus Jauna, Jko Aitaren Seme bakarra bekatorosen eta ezinduen salbatzerat igorria

Jesu Kristo, urrikalmenduz aberatsa, gure ilunbeen argitzerat etorria. K.U.

Jesus Jauna, Gizonaren Semea, kurutzetik goraltxatua, denek bizia ukan dezagun. U.J.

Ot. - Jainko urrikaltsua, bakotxaren esku utzi duzu salbamendua.

Galdatzen daukuzu zure Hitzaren iturrian har dezagun leial egoiteko grazia.

Egizu bozkariotan beha diezogun Izpirituak agertzen daukun geroari,

gure argia den Jesusen baitan, gizaldi eta gizaldi guzietan.

1. Ir. – Jaunak bere populu bihurria zigortu du bainan ez du nehoiz baztertu...Gero biziberritu,

bai.

2. Ir.– Ilunbeetarik argirat... heriotzetik bizira, horra beti Jaunaren graziaren bidea...

Berriona – Hona, manera ederrenean, adierazia nolakoa den Jainkoaren maitasuna.

F.o. - Jainkoak gure bihotzaren otoitzari idek diezola munduaren zabala.

1. Eliza gizonek jakin dezaten, ausartziaz, Jesu Ktoren orroitgarriaren gaurkotzen. Edo

2. Jainkoak maite duen mundu hunentzat,

Garizuma huntan, girixtino zintzoen bidez, egiazko zorionaren berri hel dakion. E.d.o.

3. Atsegabea bizi dutenentzat: dolu, berexte, eritasun, errekontru gaizto...

Ilunbeen artetik argi ekarleak altxa ditezen... E.d.o.

4. Desterruan direnentzat, nahi eta ez igorriak edo behartuak.

Jaunak eman diezoten etxerat itzultzeko zoriona. E.d.o.

5. Zorionaren bila gabiltzan guzientzat, Jainkoaren graziak lagun gaitzan

zorion faltsutarik egiazko zorion iraunkorren hautatzen. E.d.o.

*Jainko Aita, zure seme maitea munduren salbatzerat igorri duzu. Fidantzia

osoz zuri gaudela, zure graziak lagun gaitzala mundutarrekin batera guhauren

hobetzen. Zu bakearen eta zorionaren errege zirena Jesu Kristo gure Jaunarekin eta

Izpiritu Sainduarekin

E.g.o. – Nor da zu bezalakorik, Jauna, beti bekatua barkatzen

eta barkatzean atsegin hartzen. Atxik gaitzazu zuri leial.

Jesu Kristoren bidez, jadanik zuri doa gure esker ona, Zu munduaren salbatzailea,

Jesu Kristo zure Seme maiterekin eta Izpiritu Sainduarekin, menderen mendetan.

A.o. – Aintza zuri, Jainko Jauna, gizonen adiskidea!

Zuk duzu munduari argia ekartzen, argi egizkitzu gure bihotzak, handi dadin gure

maitasuna eta gai izan gaitezen zure betiereko biziaren gozatzeko,

Jesu Kristo zure Semearekin eta Izpiritu Sainduarekin, orain eta menderen mendetan.
Garizumako 5. igandea B

Has. – Gure bihotzaren min-minean datza baitezpadako izaite bat, nehork nehoiz aldatu

ezinezkoa. Maitasunarekin, adiskidetasunarekin, fedearekin ager daitekeena...

Giren horrekin dugu bakoitzak gure maneran moldatzen gure sinestea.

Giren horrekin dugu egiten Jaunarekin batasuna.

Erakuts diezogun gure bihotza, bere Izpirituaren suaz arraberri eta garbi dezan.

Jesus Jauna, mundurat igorria, Jainkoak bere populuarekin zuen batasunaren

berritzeko. U.J.

Jesu Kristo, ogi bihi lurperatua, handik sortua fruitua oparo emaiteko.K.U.

Jesus Jauna, lurretik altxatua, gizon seme-alaba guziak zureganatzeko. U.J.

Ot. - Jainko gizon guzien Aita, Batasun berriaren tenorea etorri zelarik,

zure Semea igorri daukuzu. Emaguzu Jesu Kristoren karitatea gorpuzteko grazia.

Munduaren maitasunez bere bizia eman duelako eta Zu, Aitarekin

eta Izpiritu Sainduarekin errege bizi delako, orain eta gizaldi eta gizaldi guzietan.

Ir. – Aspalditik Jainkoaren xedea zen batasun bat erazikitzea bere populuarekin.

Ir. – Huna Jesusen sofrimenduen misterioa, eta sofrimenduen araberako maitasuna…

Berriona – Salbamenduaren oren latza dator. Jesus durduzatua ikusten dugu !…

Bainan bereari jarraikitzen.

F.o. - Jesusek bere bizia munduarentzat eman du.

Mundutar guziekin batera huna gure otoitza.

1. Grekoek bezala “Jesus ikusi“ nahi dutenentzat

eta Felipe eta Andres bezala haien lagun, Jaunaren bitarteko, direnentzat. E.d.o.

2. Gure anaia-arreba girixtinoentzat, sineste epelak eta axola-gabekeriak durduzatzen

dituenentzat. E.d.o.

3. Munduan zehar Jesusen sofrikarioa eta haren salbamena baztertzen dutenentzat.

4. Familia, populu edo presuna xoil bezala

sofrikario eta nigarrezko bide luzea bizi dutenentzat. E.d.o.

5. Bazkoz bataiatuak izanen diren girixtino gaientzat. E.d.o.

* Jesus kristo gure Jaunaren Aita, semearen otoitza entzun duzu,

bihotzez egiten baitzuen zure nahia.

Entzun–zkitzu apalik eta fidantziaz beterik egiten dauzkitzugun otoitzak.

Zu errege bizi zirena zure seme J.Kristo eta Iz. Sainduarekin gizaldi gizaldi guzietan.

E.g.o. – Jainko gure Aita, egin bedi zure nahia ! Gure otoitza juntatzen dugu Jesusen

otoitzari, gu ere haren obedientzian eta esker-onean sartzeko.

Zure Izpirituak bozkarioz presta gaitzala piztearen misterioari,

Jesu kristoren eta Izpiritu Sainduaren bitartez, gizaldi eta gizaldi guzietan.

A.o. – Jainko gure Aita, esker-onezko apairu hunen bidez sar-arazi gaituzu zure

Semearen salbamenaren misterioan : bihia hiltzen ez bada ez du bizirik ekartzen.

Erakuts-aguzu nola eman gure bizia harekin pizteko; zure betiereko aintza kanta

dezagun, zure Seme Jesu Kto gure Jaunarekin eta Izp Sainduarekin, mend. mendetan.

Erramu igandea B

Has. – Egun, Erramuz, Aste Sainduko atea idekitzen dugu.

Urratsez urrats Jesusen pasioneari jarraikiko gira, haren heriotzean barna, pizteraino.

Erramuak eskuan, gure salbamendua dugu handizki ospatzen,

haurraren zorion garbi eta osoarekin. Elizarekin bat, guk ere oihukatzen dugu :

“Hozana! Gora Jainkoa! Gora gure salbatzerat heldu dena.”

Erramuen benedizionea – Jainko guziz ahalduna benedika-zkitzu

Jesu Kristo gure erregearen aintza ospatzeko ekarri ditugun erramu hauk.

Egizu fruitu ekar dezagun zure aintza. Emaguzu hura bezala bizi gaitezen ongia eginez,

zure aintza ospatzeko fruitu ekar dezagun.

Ot. – Maitasun eta saindutasun ziren Jainkoa, zure Semearen loria kantatu dugu,

salbatu gaituelako. Kurutze gainean itzaturik, bere bizia emaiteraino maitatu gaitu.

Haren pasionearen orroitgarria egiterakoan, egizu egiaz uler dezagun zenbat gaituzun

maite. Gure salbatzailea zu zirelako,

Zure Seme Jesu Kristorekin eta Izpiritu Sainduarekin menderen mendetan....

1. Ir. – Huna zerbitzari humilaren mintzoa Jainkoari osoki fidatzen denarena ...

2. Ir. - Bere burua apal daukana Jainkoak goraltxatuko du.

Berriona – Bakardadean, sofrikarioen erdian hiltzen den gizona,

Jainkoaren semea da, munduaren salbatzailea.

F.o. – Jesusen kurutzearen oinetan gaudela, Jainko Aitari helaraz diezogun gure deia.

1. Elizatiar guzientzat, Aste Saindua hurbiletik segituko dugunentzat,

gure urratsek zinezko dizipulu egin gaitzaten. Eta Aste Saindua beste edozein aste

bezala biziko dutenentzat. E.d.o

2. Jaunak nahi du bere haur bakoitzak lur huntako bidea zorion betean bizi dezan.

Egizu gazteek, ideia faltsu guziak baztertuz, aurki dezaten

Jesusen maitasun abentura zein den zoragarria. E.d.o.

3. Indarkeria obratu dutenentzat eta biktima guzientzat,

mendekuak bazterturik, barkamenduak denak zutik emanik, bakezko bideak aurki

ditzaten. E.d.o.

4. Ontasunez asebeterik, lillurazko atseginen gibeletik gabiltzanentzat,

Jaunak eman diezagun egiazko zorionaren gosea.E.d.o.

5. Egunero kurutzearen bidea jasaiten dutenentzat, oinazetan etsituak direnentzat,

Jesus kurutzefikatua eta hiletarik piztua izan dezaten argi eta sosegu. E.d.o.

*Jainko Aita, behardun senditzen giren guzieri, erakuts-aguzu zure eguneroko

maitasuna mugagabea. Aintza zuri, zure Seme maiteari eta izp. Sainduari, mend. mend.

Kom. – Han zagon ehuntaria, bihozdun eta zuzen.

Denen bixtan erran zuen: “Hau Jainko semea zen.”

A.o.- Gure bizien Jaunen Jauna zirena, bihotza bero daukagularik zure hitza entzutean

eta Jesu Kristoren bazkoan barna eramanak girela, egizu gure biziak atera ditezen

ilunbeetarik argirat, zu bizidun guzien errege zirena, zure semearekin eta Izpiritu

Sainduarekin menderen mendetan.
Bazko eguna

Has. – Gau huntan, Kristo piztu da. Heriotza garaitu du. Bataioko uretan sartu girelarik

Jesusen herioan sartu gira eta harekin uretarik piztu : betiereko biziaren jabe. Gure

salbamendua ospatzen dugun egun huntan, aitor dezagun

gure fedeak ez duela gure bataiatu bizitza aski bultzatzen; ez dugula aski sinesten

Jesu Kristo gu baitan bizi dugula; sobera lotuak girela lehengo munduari;

Bataioak garbi egin gaitzala eta gure sinestean sendo

*. (Jendea ihinzta ur benedikatuarekin erranez :)

Jainko guziz ahaltsuak garbi gaitzala gure bekatuetarik, eta esker-onezko otoitz hunen

bidez, bere Erreinuaren mahainean jartzeko gai egin gaitzala…

Ot. – Jainko gure Aita, egun, betiereko bizi berri baten dohaina egin daukuzu, zure

Semeak heriotza garaituz geroz. Haren piztea ospatzerakoan, egizu Izpirituak berri

egin gaitzan, betiereko biziaren argira pitz gaitezen Jesu Kristorekin, hura errege bizi

baita Zurekin eta Izpiritu Sainduarekin, orain eta menderen mendetan.

1. Ir. – Berriona, nehor baztertu gabe, nornahiri eskainia zaio.

2. Ir. – Heriotzetik bizira jalgitzea ez da magiazko urratsa

Berriona – Jesusen piztearen berriak denak inharrosi ditu, hurbilekotarik hasiz.

F.o. – Bazko egun huntan, gure otoitza izan bedi kartsua, fedeak bultzaturik

Jaunari galda dezogun, bere haur guzieri eman dezan bere bizitik nasaiki.

1. Bataiatu berrientzat eta bataioko aginduak arraberritu ditugunentzat,

Jauna izan bekigun bozkario iturri. E.d.o.

2. Gaur-egungo Jesusen dizipuluentzat, beren sinestea gaitik sufritzen dutenentzat,

Jaunaren indarrak sustenga ditzan. E.d.o.

3. Bake-egileentzat Jesus Jaunaren aurpegiaren distirak argi ditzan.E.d.o.

4. Guretzat eta gure familientzat,

Jaunaren maitasunean aurki dezagun batasun iraunkorra. E.d.o.

* Aita guziz ona, zaude gurekin, egizu zure bozkarioan eta maitasunean parte

izan dezagun. Otoizten zaitugu, heriotzetik libratu duzun zure Semearen bitartez. Zu,

harekin eta Izpiritu Sainduaren batasunean errege bizi zirena, gure ondoan, mundu

zabalean bezala, orain eta menderen mendetan.

E.g.o. – Bazkoko bozkariozko egun huntan, Jainko Aita, ekartzen dauzkitzugu arno eta

ogi hauk, gizonaren lanaren emaitzak. Egiozute batzarri on. Eta itzuliko dauzkiguzu zure

batasunaren seinale, gorets zaitzagun, zure Seme Jesu Kristo ber-piztuarekin eta

Izpiritu Sainduarekin, gizaldi eta gizaldi guzietan.

A.o. – Eskerrak Zuri gure Jauna. Zure hitza eta ogia partekatzean, zure Seme Jesu

Kristo piztuaren aintza ospatu dugu. Etor dadila zure Izpiritua, pozez eta indarrez,

gu ere, gure aldian, izan gaitezen zure berri onaren ekarle, bizi berrira deitzen dituzun

gizon guzien artean. Zure Seme Jesu Kristo, betiereko bizidunarekin eta Izpiritu

Sainduarekin errege zirena, menderen mendetan.

Bazkoko 2. igandea B

Has. – Piztu da Jauna ! Dizipuluak beldurrez zainetan zauden.

Bakea izan da Jesus bpiztuak egin dioten lehen oparia.

Guri ere, zorionez, zeruko Aitak barkamenaren bakea eskaintzen dauku…

Izpiritu Sainduak bultzaturik, ikusi gabe sinesten dugu, haren maitasunean konfiantza

osoa baitugu. Jesus amodio biziz heldu zauku gure esperantzaren harrotzerat, gure

zaurien sendatzera eta ilunbeen argitzerat, bataioaz geroz harekin bat gaudelarik.

Jesus Jauna hiletarik piztua, betirako gure ondoan zaituguna. U. J.

Jesu Kristo, heriotzaren garailea, bakearen ekarlea. K.U.

Jesus Jauna, zerurat altxatua, zure haurride guziak zureganatezeko. U.J.

Ot. – Jainko urrikalmendutsua, Bazkoko orroitgarri hau eginez, pizten duzu zure

populuaren fedea. Zure graziaz emenda zazu gu-baitan sortu duzun sinestea, beti eta

hobeki adi dezagun zure bataioak gaituela egin garbi eta berri, zure Izpirituak gaituela

piztu, zure odolak gaituela salbatu. Jesu Kristo zure Semearekin eta Izpiritu

sainduarekin goresten zaitugula, orain eta gizaldi guzietan.

1. Ir. – Huna, lehenbiziko girixtinoek nola obratzen zuten beren sinestea.

2. Ir. – Jesusen Pizteak garailearen kemena emaiten dauku.

Berriona – Zortzi egun iragan eta dizipuluek itxuraldatuko dituen bisita ukanen dute.

F.O. – Jainkoari galda dezogun, bere haurrentzat beti izan dadin aita emankor ...

1. Bakea zueri...Bakea, girixtinoek eta sinesgabeek elgarrekin obra dezaten

eta bakeak susta ditzan haien atsegabeetan. E.d.o.

2. Bakea zueri...Munduko buruzagiek, behin eta berriz

juztizia eta bake bideak bila ditzatzen. E.d.o.

3. Bakea zueri... Eri eta ezindueri Esperantza ekarriko diotenak,

gutartetik altxa ditezen. E.

4. Bakea zueri...Bakea izan dadin gu girixtinoen lokarri eta indar, bakoitza bere sailean

Jainkoaren erreinuaren eraikitzaile. E.d.o.

* Jesus Kristoren pizteak erran nahi berri bat ematen dio gure biziari.

Jainko Aita, gure deieri emozute erantzun. Gutarik bazkotxak goza dezan zuk eman

bakea. Zu, zure Semerarekin eta Izpiritu Sainduarekin bakearen errege bizi zaituguna,

orai eta menderen mendeetan.

E.g.o. – Zuri gaude Jauna, onar-zkitzu gure eskaintzak, gure bizi guziarekin batera,

Fedean eta bataioan erreberriturik helaraz gaitzazu betiereko zorionera. Zu goretsia

izan zaitezen, zure Seme Jesu kristo gure Jaunarekin eta Izpiritu Sainduarekin, orain

eta menderen mendetan.

A.o. – Jauna, gure Jainkoa, Zure Semea ez dugu gehiago gure begien aintzinean, bainan

gutartean dago Eukaristia hunen bidez. Nasaiki emaiten daukun bakeak ekar bekigu

sinesteko zoriona, Zure Seme Jesu Kristorekin eta Izpiritu sainduarekin, ospean

berean ikusiko zaitugun eguna arte , gizaldi eta gizaldi guzietan.
Bazkoko 3.igandea B

Has. – Bazko ondoko egun huntan, Jesus “bizi” agertzen zaiote dizpulueri. Hunkitzen

dute, elgarrekin jaten dute. Halaber, Euskariztia ospatzerakoan, Jesus “biziduna”gutartera

heldu zaigu. Haren hitza eta manamenduak atxikiz haren apairuan parte hartuz:

sinestearen sua bizirik atxikitzen dugu.

Jesus Jauna, zu “Saindua eta Zuzena” zure herritarrek baztertua. U.J.

Jesu Kristo, zu “bizidunen buruzagia” kurutze gainean hila. K.U.

Jesus Jauna, zu “hiletarik piztua” salbatuetan lehena. U.J.

Ot. – Jauna, zure populua bazkoko ospakizunek indar-berritu eta gaztetu dute.

Jainko seme izaiteko dohaina eman daukuzulako, atxik gaitzazu zure bozkarioan.

Sendo egin gaitzatzu berpiztearen esperantzan,

J Kristo zure semea gure jauna eta Izpiritu sainduaren bidez, Mend mendetan.

1. Ir. – Petrik, herri guziaren aintzinean, Jesu Kristok eman misionea hasten du.

2. Ir. – Erraiten dena obratzean da egiazko sinesdunaren seinalea.

Berriona – Emmauz-ko bidean, Jesus agertzen da egiazki nor den eta nola dagon

gurekin.

F.o. – Jainko Aitaren ondoan Jesus dugu betiereko bitartekaria.

1. Ilunpeko bideetan dabiltzan girixtinoentzat

bihotza idek dezaten beren ondoan bide egiten duenaren hitzari. E.d.o.

2. Jauna ezagutzen ez dutenentzat

fededunen lanak eta lekukotasunak eman ditzaten ebanjelioaren bidean. E.d.o.

3. Galbideetan edo Bekatuan preso daudenentzat,

bihoz-berritzearen deia entzun dezaten. E.d.o.

4. Etsituak, ahantziak, baztertuak diren herritarrentzat, beren inguruko fededunen

baitan aurki dezaten behar duten arta eta maitasuna. E.d.o.

Jaun guziz amultsua, egizu, zure Izpirituaren laguntzari esker hemen

ospatzen dugun zure Seme hiletarik piztuaren araberakoak bilaka gaitezen. Zu errege

bizi zirena menderen mendetan.

E.g.o. – Jauna, Jesusen piztearekin gauza guziak berri egin dituzu,

zure semearen bazko-oparia eskaintzerakoan, egizu gutan piztu duzun bozkarioa

betiereko zoriona bilaka dadin.

Harekin eta Izpiritu Sainduarekin goretsia baitzira gizaldi eta gizaldi guzietan.

A.o. – Begi onez so egiozu zure populuari. Izkirio Sainduen erranari ideki diozu bihotza

eta orain zure mezulari bidaltzen duzu. Egizu izan gaitezen,

zure Semearen oinazeen eta piztearen lekuko,

bera berriz etorri arte, gure ondoan bizi zirena orain eta menderen mendetan.
Bazkoko 4. igandea B

Has. - Ikas dezagun, egungo mezuetarik Jainko Jaunak nolako amodioz maite gaituen.

Bokazionentzat otoitz-egun huntan, orroit gaitezen denak deituak girela

Jainkoaren zerbitzurako, bakotxa bere maneran. Gutarteko zenbaiti urrunago joateko

dei berezi bat egina zaiote. Denak gira grazia bat, dohain bat Elizarentzat,

Artzain Onaren ondorat bildurik, Elizaren beharrentzat otoitz egin dezagun.

Jesus Jauna, Artzain Ona, ardi galduen bila igorria. U.J.

Jesu Kristo, Artzain Ona, zure bizia zure artaldeari eman diozuna. K.U.

Jesus Jauna, Artzain Ona, gure izenetik zure ganat deitzen gaituzuna. U.J.

Ot. – Jainko gure Aita, zure haur egin gaituzu. Idek-zkitzu gure beharriak zure

mintzoari eta gure bihotzak zure biziari. Jesusek, Artzain onak bakarrik, eraman

gaitzake zure ganat. Zu Jainko benedikatua gizaldi eta gizaldi guzietan.

1. Ir. – Petrirentzat ez da salbatzailerik Jesu Kristo Piztuaz besterik.

2. Ir. – Jaunaren maitasuna handia da. Hark gaitu itxuraldatzen.

Berriona – Zertan da egiazko artzainaren eta jornalariaren artean diferentzia ?

Maitasunean.

F.o. – Sinesteak eta esperantzak sustaturik

zeruko Aitari helaraz diezogun gure otoitza.

1. Aita Sainduarentzat, azpepikuentzat, apez eta pastoral lanetan jarraikiak

direnentzat Jaunaren amodiozko deia mundu zabalari helaraz diezoten. E.d.o.

2. Dena utzirik Jaunaren zerbitzurako beren bizia eskaini dutenentzat,

hautatu duten bidean Jainko Aitak berme atxik ditzan. E.d.o.

3. Gure Herrian, Jainkoak bere haurrentzat daukan maitasuna

ezagutzen ez dutenentzat, altxa ditezen egiazko girixtino leial eta kartsuak. E.d.o.

4. Gazteentzat, beren bizian zentzu baten bila dabiltzanentzat, mundu hobe baten alde

lanean ari direnentzat, ohar ditezen Jainkoa haien urrats berean dabilala. E.d.o.

*Aita guziz Saindua, zure semea, Artzain ona, igorri daukuzu salbamendua

mundu zabalari eskaintzeko. Emaguzu argi eta indar, girixtinoen artetik, gure mundu

hunek behar dituen bokazione berriak altxa ditezen. Jesu Kristo gure Jaunaren

bitartez, hura errege bizi baita Zurekin eta Izpiritu Sainduarekin, menderen mendetan.

E.g.o. – Bazkoko misterio hauen bidez egizu eskaintza hauk esker-onezko otoitz bilaka

ditezen, betirako bozkario iturri izan bekizkigun, Jesu Kristo gure Jaunaren bitartez,

Jainko Aitarekin eta Izpiritu Sainduarekin errege bizi baita gizaldi eta gizaldi guzietan.

Kom. – “Bertze ardirik badaukat; ez dira hemengoak...

haiek ere arditegira bertezeekin biltzekoak...”

A.o. – Aita guziz ahaltsua, zain-zkitzu amultsuki zure haurrak, zure populuaren bidez

munduak ezagun zaitzan. Hurbil bedi zure Semeak, Artzain onak, bere inguruan denak

bilduko gaituen eguna, Zurekin eta Izpiritu Sainduarekin menderen mendetan.
Bazkoko 5. igandea B

Has. – Mahats-ondo beraren aihenak bezala, gorputz beraren atalak bezala,

hemen bilduak, sineste eta izpiritu berak bizi gaitu. Berex eta bakarrik deus ez gira,

aldiz Kristorekin bat dena posible zaigu. Gauden bat, munduko silesle guziekin

eta etxean gelditu diren ezinduekin; populu bat, Eliza bat,

Jaunaren Eliza bainan ere bekatorosen Eliza.

Jesus Jauna, zurekin bat egoitera deitzen gaituzuna. U.J.

Jesu Kristo, zurekin fruitu ekartzera deitzen gaituzuna. K.U.

Jesus Jauna, bihotz zainetan izerdi bizi bera ixurtzen daukuzuna. U.J.

Ot. – Jauna, Aita bat bezala maite gaituzulako, zure Semea igorri daukuzu salbatzera,

zure besoetako haur egin gaitzazun. Begira gaitzazu Aita baten begi amultsuarekin.

Emaguzu egiazko libertatea eta betiereko bizia; zu gorets zaitzagun zurekin eta zure

Seme Jesu Kristo eta Izpiritu Sainduarekin batera orain eta menderen mendetan.

1. Ir. – Damaseko bidean, Paulo bestelakatua izan zen,

deusek geldiarazten ez duen dizipulua bilakatzeko.

2. Ir. – Ele guti! Obrak! Gauza bera dio Jondoni Johanik, maitatzeaz.

Berriona – Mahats-ondoari lotua zaion aihenak ekartzen du fruitu ez bestela.

F.o. – Jauna gure baitan dagolarik, gauden gu, otoitzez, ere haren baitan...

1. Elizarentzat, Izpiritu Sainduari leial izanez, zuzentasun eta bakezko fruitu ainitz

emanez, Jainkoa gorets dezan. E.d.o.

2. Eliza girixtinoentzat, berexiak gaur, batasunaren bidean egin dezaten urrats. E.d.o.

3. Erientzat, sofritzen dutenentzat,

Kristorekin bat direlako segurtamenak eman diezoten indar eta kuraia. E.d.o.

4. Gure parropietako aihen gazteentzat, konfirmatuak

eta fede urratsak erreberrituko dituztenentzat. Izpiritu berak bizi gaitzan denak. Edo

*Jainko Jauna, zu gabe deus ez dezakegu. Egizu Jesu Kristoren baitan bizi

gaitezen, Zuk nahi bezalako fruituak ekar ditzagun Aitaren aintzarako. Harekin eta

Izpiritu Sainduarekin batean errege bizi zirena orain eta menderen mendetan.

E.g.o. – Jauna, opari hunekin batera gure otoitza hel dakizula, garbi egin gaitzazun,

urratsez urrats, zure maitasunaren araberakoak bilaka gaitezen. Jesu Kristo gure

Jaunaren eta Izpiritu Sainduaren batasunean, orain eta menderen mendetan.

Kom. – “Zuek zaudezte nere baitan eta ni nago zuetan.”

A.o. – Jauna, Mahasti zain ona, zaude zure populuari hurbil, zu gabe eihartzera baitoa.

Zure erreinuko sakramenduetan parte hartu duguneri emaguzu bizi berri bat; zure

haur guziak bilduko dituzun egunaren esperantzan gaudela; Zu, Jesu Kristo gure Jauna

eta Izpiritu Sainduarekin errege bizi zirena, orain eta menderen mendetan.

Bazkoko 6. igandea B

Has. – Jainkoaren begietan jendeak jendea balio du : arraza guzien gainetik, sozial

maila guzien gainetik. Munduan gaindi bere seme-alaba guziek fede bera dugu, bataio

bera, bizi bera, gorputz handi batean. Gutarik bakoitza gure izenetik deitzen gaitu

Maitasun berean bildu nahiz, guk ere elgar maita dezagun hark maitatu gaituen bezala...

Jesus Jauna, maitasunez etorri zira gure ganat, galduak zirenak salbatzeko. U.J.

Jesus Kristo, heriotza garaitu duzu eta bozkarioz bete gaituzu. K.U.

Jesus Jauna, adiskide deitzen gaituzu eta zure bizitik bizi gaituzu. U.J.

Ot. - Jainko Jauna, giza-seme alaba guzieri leial egon zira, zure Seme bakarra haieri

emaiteraino. Atxik gaitzazu zure manamendueri leial, horrela, elgar maitatuz eta zure

maitasunean gaudela, zure aintza goretsiko dugu, zure Seme Jesu Kristoren eta

Izpiritu Sainduaren batasunean, orain eta menderen mendetan.

Ir. – Jaunaren maitasunak mugarik ez dauka.

Ir. – Jainkoari buruzko bide nagusia : maitasuna, Jesusek berak erakutsi daukuna.

Berriona – Jesusek bere adiskideeri salatzen diote : egiazko zorionaren sekretua.

F.o. – “ Nere izenean Aitari eskatuko diozuen guzia emanen dautzue.” dio Jesusek

bere adiskideeri. Egin dezagun otoitz, beti behar dugun hoberena ukanen baitugu.

1. “ Ez nauzue zuek hautatu bainan nik.” dio Jesusek.

Eliza, Jesus Jaunaren maitasunaren lekuko leial izan dadin, munduko lau haizetan. E.d.o.

2. “ Ez zaituztet gehiago mutil deitzen bainan adiskide.” Dio Jesusek.

Herstura eta oinazeengatik esperantza galtzekotan direnentzat. E.d.o.

3. “ Aitak maite nauen bezala nik ere maite zaituztet” Dio Jesusek.

Gaizki maitatuak direnentzat : mespretxatuak, baztertuak;

aitaren eta amaren amodiorik ezagutu ez dutenentzat. E.d.o.

4. “ Elgar maita zazue nik maitatu bezala”. Dio Jesusek. Guretzat, gure artean,

egunoroko bizian, Jainkoaren maitasunaren lekuko leial izan gaitezen. E.d.o.

Maitasunezko Jainkoa, zure Semea munduari eman diozu, haren bitartez bizi

gaitezen. Zure bihotzean gaituzula, gure otoitzak entzuten dituzu. Atxik gaitzazu zure

maitasunean. Esker onezko aintza zuri Aita zerukoa, zure Seme Jesu Kristori eta

Izpiritu Sainduari orain eta menderen mendetan.

E.g.o. – Jauna, sakrifiziorako eskaintza hauekin batera, gure otoitza igan bekizu.

Bihotz onez garbi egin gaitzazu zure maitasunaren sakramenduko gai izan gaitezen.

Jesu Kto gure Jaunaren eta Izpiritu Sainduaren bitartez, gizaldi eta gizaldi guzietan.

Kom. - “Zuen baitan sar dadila ene bozkarioa, eta zuen atsegina izan bedi osoa. “

A.o. - Jainko guziz ona eta samurra, zure haur bakotxaren arta baduzu, eta Kristoren

gorputzean parte emaiten daukuzu, behin eta berriz haren baitan bizi-berrituz.

Izpiritua bultzaturik, egizu zure amodioaren indarra goraipa dezagun, igortzen gaituzun

mundu huntan; zure Seme Jesu Kristo gure Jaunarekin eta Izpiritu Sainduarekin

errege bizi zirena, orain eta menderen mendetan.
Salbatore B

Has. – Haurrideak, Bazko iragan eta berrogoi egunen buruan, egun, Jesus dizipuluen

begien aurretik desagertzen da. Salbatorez ospatzen dugu aldi berean, Jesusen

aintzan altxatzea eta haren lekukoen mundu zabalera igortzea. Molde hortan, Jesus

egunero gurekin dago, Izpirituaren bitartez, munduaren azkeneraino.

Ez gaitezen beha egon. Galda diezogun libra gaitzan gure bekatuen lokarri guzietarik.

Jesus Jauna, mundurat etorria,

gizatiar oro Aita onaren baitarat altxatua izan dadin.U.J.

Jesu Kristo, gurutzean altxatua, gure baitan bekatua eta herioa garraitzeko. K. U.

Jesus Jauna, “Aitaren osperat altxatua” zure distira mendez mende bait doa. U. J.

Ot. - Elgarrekin dezagun otoitz egin. (...)

Jainko gure Aita, Jesus zure lorian sartu den egun huntan, zeru lurrak zorionez daude.

Jesusen baitan gure gorputzaren mami egin zira. Piztea eta zerura altxatzearen bidez,

badakigu, gu ere zurekin betiereko bizitzerat deituak girela. Bozkarioz gaude J. Kristo

baitan, hura bizi baita zurekin eta Izpi. Sainduarekin orain eta gizaldi eta gizaldietan.

1. Ir. –San Lukek kondatzen dauzkigu Jesusek apostolueri erranak eta eginak,

hodei batek beren begietarik itzali zuen arte.

F.o. – Egun, Jesus gure Jauna gure begietarik desagertu da. Hor dago gure alde

otoitzez. Aitari hel-araz diezaizkiogun gure xede guziak, haren semearen bitartez.

1.- Apostoluen segida harturik, Eliza osoa igorria duzu salbamenaren mezuaren

hedatzera. Apezpiku, haren laguntzaile eta katekista guzientzat. E.d.o.

2.- Erlisione guziek gizonaren zerbitzurako xedea dute. Erlisione buruzagientzat,

munduko zoko guzietan, bakearen bideetan elgarrekin junta ditezen, E.d.o.

3.- Eriak eta ezinduak esperantzaren seinale baten beha daude. Maitasunezko jendeak

altxa ditezen, eta lehia ditezen gutarik mendreenari salbamendua hel-arazten, E.d.o.

4.- Hemen girenentzat eta bataituak giren guzientzat.

Denak elgar lagunduz hel gaitezen Jesu Kristoren beterat, e.d.o.

* Jainko gure Jauna, otoitz egiten dautzugu, igor dezazun indarraren eta bakearen

Izpiritua, gizon bakoitzak izan dezan zure maitasun xamurraren segurtamena. Zuri ope

maitasunaren errege zirena , zure Seme J Kristorekin eta Izpiritu Sainduarekin, mend.

E.g.o. Jainko gure Aita, zure Semea ez duzu herioaren lokarrietan utzi, bainan

zeruetan zure eskuinerat altxatu. Emozute Elizaren oparia hau eskainiko duten guzieri,

egun batez, Jaunaren ospean parte izatea. eta zuri eskerren emaitea gizaldi gizaldtan.

K.– Huna Kto hiletarik piztua, zerurat igana!

Hunen baitan Aitak bere maitasunaz betetzen gaitu!

A.o. - Jainko gure Jauna, Zure Semearen beha gaudela, haren izenean bildu gira zuri

eskerren emaiteko. Komunione hunek elkartu gaituenen baitan esperantza sendo ezazu,

Gu ere zure Jesusen lekuko izan gaitezen, Zurekin eta Izpiritu Sainduarekin batean

Errege baita gizaldi eta gizaldietan.

Bazkoko 7. igandea B

Has. - Azken afarian, bere Aitaren ganat itzuli aintzin, entzunen dugu Jesusen otoitza

bere dizipulu eta haurride guzientzat. “Begiak zerura.“ “Bat egon ditezela, munduak

sinets dezan igorri nauzula.“ Otoitz hau hor dago munduaren bihotzean, girixtino

bakotxaren bihotzean bezala, egungo igandean, arras gure eginen duguna.

Jesus Jauna, gure salbatzerat etorria, U.J.

Jesu Kristo, barkamenaren grazia orori eskaintzen duzuna, K.U.

Jesus Jauna, Aitaren ganat itzulia, Izpiritu Sainduaren igortzeko. U.J.

Ot. – Jauna, entzun zazu gure otoitza. Sinesten dugu Jesu Kristo, gure salbatzailea,

zure ondoan, aintza berean, dagola. Pizkor-zazu gure fedea, gure ondoan dagola ere,

denboraren denboretaraino, berak hitzeman bezala. Hura errege bizi baita Zurekin eta

Izpiritu Sainduarekin menderen mendetan.

1. Ir – Huna nola hautatu zuten Matias Judasen orde, Jesusen piztearen beste lekuko

bat.

2. Ir – Nola maite dugun Jainkoa ? Gure obrek dute salatuko.

Berriona – Huna Jesusen otoitza, mundu huntarik bestera zoalarik...

F.o. – Jesusek begiak zerurat altxaturik otoitz egin zuen... Jesusekin batera, Zeruko

Aitari helaraz dezogun gure otoitza, igor dezan Izpiritu Saindua.

1. Jauna zure Izpiritua igor-zozu Elizari :

zure saindutasunaren seinale izan dadin munduko lau haizeetan. E.d.o

2. Jauna, zure Izpiritua igor-zozute munduko populueri,

eta haien karguduneri, zuzenbideaz eta bakeaz ardura ditezen. E.d.o

3. Jauna, sofritzen duteneri igor-zozute zure Izpiritua,

zutan kausi dezaten beharrezko indarra eta sosegua. E.d.o

4. Jauna, gure elkarte huni igor-zozu zure Izpiritua,

geldi gabe, batasunaren eta misioaren ardurarekin bizi dadin. E.d.o.

*Jauna, gure otoitzeri egiozute ongi-etorria. Gure sinestean leial atxik

gaitzazu, ardiets dezagun zure zorionaren betea. Zu errege bizi zirena, zure Seme

Jesu Kristo gure Jaunarekin eta Izpiritu Sainduarekin, orain eta menderen mendetan

E.g.o. – Eskaintza hauekin batera, onets-zkitzu gure otoitzak, maitasunezko liturgia

saindu hunek helaraz gaitzan zeruko aintzara, zureseme Jesu Kristo gure Jaunaren eta

Izpiritu sainduaren bitartez, orain eta menderen mendetan.

Kom. - Zuk eman dautazun aintza bera eman diotet nik, bat izan daitezen, gu biak bat

giren bezala.

A.o.– Jainko ona, salbamenduko misterio hauetan parte hartzeak gure sinestean

segurta gaitzala, elizaren gorputz osoarekin, zure aintzarat helaraziko gaituzula, zure

Semea helarazi duzun bezala, hura, Zurekin eta Izpiritu Sainduarekin errege bizi baita

orain eta gizaldi guzietan.

Mendekoste B

Has.- Bizi da Kristo, gu baitan bizi. Jesusek hitzeman Izpiritua Jainkoak bete-betean

emaiten dauku. Izpirituari esker dugu zeruko Jaungoikoa “Aita” deitzen. Izpirituari

esker dugu aldarikatzen Jesus Jaun dela. Izpirituari esker dugu aitortzen populu

berean, batasunean gaituela biltzen, maitasunaren egian eta egiaren maitasunean.

Zabal ditzagun Izpirita Sainduaren hats berriari.

Jesus Jauna, zure izenean bildua den populuaz, U.J.

Kristo, zure odolez salbatu duzun populuaz, K.U.

Jesus Jauna, zure Izpirituak saindu egin duen populuaz, U.J.

Ot. – Izprituaren dohainak lagun gaitzala gure otoitzean (...)

Jauna, Mendekosteko misterio hunen bitartez, herrialde eta erresuma guzietan

hedatua den Eliza saindu egiten duzu. Zure doihainak isur-zkiotzu ebanjelioen

hastapenetan hasi maitasunezko lana bururaino eraman dezan. Aintza Aitari, semeari

eta Izpiritu sainduari menderen mendetan...

1.Ir. – Entzun dezagun Nola Izpiritu Sainduak dizipuluak bestelakatu zituen.

2.Ir. – Izpiritu Sainduari esker, gorputz bat, sineste bat, lege bat eta eliza bat gira.

Berriona – Mendekostez, Izpirituaren hatsak hasi lana Elizak segitzen du.

F.o. - Egin dezagun otoitz, gure haurride guziek Mendekosteko dohainetan parte izan

dezaten.

1. Jauna, zure Izpiritua jauts dadila munduan zehar hertsatuak diren Elizetara,

zure esperantzan berme ihardoki dezaten. E.d.o.

2. Jauna zure Izpiritua jauts dadila, gerlan diren populuen baitara.

Gogoan har dezaten Bakeak ez duela bide bat bakarrik bainan bakea bera dela bide.

Bakea, Jaunak eman dohaina. E. d. o.

3. Jauna, zure Izpiritua jauts dadila erien eta sofrikarioetan diren baitara.

Izan zaitzaten hersturetan kontsolamendu. E.d.o.

4. Jauna, Zure Izpiritua jauts dadila hemen bilduak giren bakotxaren baitara.

Zure maitasun berak bil eta bultza gaitzan gure Girixtino eginbideetan. E.d.o.

* Hats-berri, Hats-bizi ziren Izpiritua, zato lurtarren bihotzen bozkariatzera,

Aitaren bakearen erreinua obra dadin, Jesus Kristok adierazi bezala. Hura bera bizi

baita zurekin eta Aitarekin, batasun berean, orain eta menderen mendetan.

E.g.o. – Aita guziz amultsua, gure eskaintzarekin eta beste biziko dohain guziekin

heldu zakizkigu. Orroit zaitez zure Semeak hitzemanaz. Izpiritu Sainduak sar-araz

gaitzala barnago euskariztiaren misterioaren adimenean eta idek gaitzala zure egia

osoari. Zutarik, zutan eta zure aintzarentzat baitira ontasun guziak menderen

mendetan.

A.o. – Jainko Aita, Zure dohainak eman dizkiozu Elizari. Eman diozun grazian begira

ezazu. Saindu egin gaituen otordu hunen bitartez, Mendekosteko indarrak bultza

gaitzala, eta mundu hau eraman dezala zure betiereko salbamenera,

zure aintza ospa dezagun menderen mendetan.
Trinitate Saindua B

Has. – Haurrideak, Gure Jainkoa ez da betiereko bakardade urrun batetan bizi.

Jainkoa maitasun da, batasun, komunione. Bozkario partekatua da gure Jainkoa.

Besta bat: baztertzerik gabe, bekaizkeriarik gabe. Jesu Kristok agertu dauku

Jainko Aitaren maitasun muga gabea. Izpiritu Sainduaren indarraz betetzen gaitu.

Jainkoak bere osotasunean har gaitzala guziak

Aitaren eta semearen eta Izpiritu Sainduaren izenean. Amen.

Jesus Jauna, gaitza garraitu duzuna, guk, bekatorosek dei egiten dautzugu. U.J.

Jesu Kristo, ilunbeetarik betiko gloriaren argirat iragan zirena. K.U.

Jesus Jauna, bataiatu guziekin Eliza eraikitzen duzuna. U.J.

Ot. – Jainko gure Aita, mundura igorri duzu zure egiaren Hitza eta Zure

saindutasunezko Izpiritua, zure misterio zoragarria gizatiarreri agertu izan

dezaioten. Egizu aitor dezagun egiazko fedea, Trinitate Sainduaren batasuna

ospatzen eta adoratzen dugula, orain eta menderen mendetan.

1. Ir. – Nor da Jainkoa guretzat ? Non dago ? Alde berean, hain urrun eta hain

hurbil!

2. Ir.- Jainkoaren haur gira. Aitak eta haurrek duten lotura trinkoarekin.

Berriona – Jainkoa gurekin dago munduaren azkeneraino:

Aita, Seme eta Izpititu Saindu.

F.o. – Gure Otoitzean, Trinitateari gaude : Aita, Seme eta Izpiritu Saindu.

1. Aita, sortzaile, bihozbera eta leial zirena, orroit zaite zure Elizaz.

Gida-zkitzu zure ordezkarien hitzak. E.d.o.

2. Kristo, Aitaren hitza, mundurat igorria, ez hau jujatzeko bainan salbatzeko, orroit

zaite hersturetan diren haurrideez, sustenga-zkitzu justizia eta bake egileak. E.d.o

3. Izpiritu Saindu, bizi emaile, bihotzen garbitzaile.

Egin gaitzazu Jesusen iduriko, Jesusen egiazko haur. E.d.o.

* Aita, entzun-zazu gure baitatik Izpirituak hel-arazten dautzun deia. Bilzkizu

gizon guziak zure maitasunean. Zure seme Jesu Kristo eta Izpiritu Sainduaren

zoriona goza dezaten, orain eta menderen mendetan.

E.g.o. – Dena zuganik datorkigu eta zuri doakizu... Emaitza etxekoi hauek ekartzen

dauzkitzugu. Zure Izpirituak har ditzala gure bizi osoarekin batera

Jesu Kristo zure Semearen eta Izpiritu Sainduaren betiereko zorionean sar gaitezen,

orain eta menderen mendetan.

A.o. – Jainko gure Jauna, Zure Izpirituaren bertutez deitzen ahal zaitugu Aita.

Eta Jesus zure Seme Jesu Kristoren haurride egiten gaituzu.

Izpiritu berak lagun gaitzala zure manamenduen atxikitzen.

Betiereko ospe eta aintza Trinitate hiruetan Sainduari orain eta menderen mendetan.
Besta Berri B

Has. – Euskal-Herriko Eliza guziarekin bat, Besta Berri manerarik ederrenean,

ospatzen dugu gaur. Esker onez gaude Jesu Kristo gure Jainko Jaunari gutarteko egin

delako. Euskariztiaren sakramenduaren bitartez, Ogi eta arnoaren itxuran, gutartera

etortzen zauku. Gurekin dugu, Elizaren baitan. Gurekin bizi dugu ere ebanjelioko

hitzaren bitartez. Hark gaitu egun denak bere mahainaren inguruan biltzen.

Eskeronezko otoitz hau, Eukariztia hau, hasterakoan, garbi ditzagun gure bihotzak.

Jesus Jauna, zure bizia eman daukuzu, gizon guzien salbatzeko. U.J.

Jeus Kristo, zure odola isuri duzu, gure bekatuen barkatzeko, K. U.

Jesus Jauna, gorputz lorios egin zira, guri betiereko bizia emaiteko U.J.

Ot. – Jainko kreatzailea, Jainko gure Aita, zure Semearen odolaren bitartez

gizonarekin batasun berri bat finkatu duzu. Egizu esker onez onar dezagun zuk egiten

daukuzun zure biziaren eskaintza. Eta aho batez laudatuko zaitugu, zu, Jainko guziz

ona, Zure Seme Jesu Kristo gure Jaunaren bitartez, Zurekin eta Izpiritu Sainduarekin

batean Jainko eta errege bizi baita gizaldi eta gizaldi guzietan.

Ir. – Huna nola Jainkoaren populuak, eta Moisesek finkatu zuten bien arteko batasuna.

Ir. – Jondoni Paulok erraiten dauku Jesu Kristok, bere odola ixuriz,

behin betiko salbamendua ardietsi daukula.

Berriona – Huna Jesusen gorputzaren ogi bizia. Eta isuriko duen odol biziaren kopa.

F.o. – Kristoren gorputza eta odolaren eskaintza ospatzen dugun egun huntan,

Jainko Aitari galda dezogun giza seme-alaba bakoitza J; Kristoren bidetik gida dezan.

1. Lehen komunionea egiten duten haurrentzat,

fede urratsak egiten dituzten gazteentzat, konfirmatuak direnentzat;

eukariztian, beren bizirako indar aurki dezaten, E.d.o.

2. Hertsatuak diren girixtinoentzat, gaur egungo martirentzak,

Jesu Kristoren izenean beren bizia arriskuan emaiten duten guzientzat, E.d.o.

3. Eukariztiarik ezin ukanez dauden girixtinoentzat,

beren fede gosea ez dadin itzal. E.d.o.

4. Gutarteko guzientzat, komunionearen batasunean bildurik,

ikas dezagun Jaunari behar bezala eskerren bihurtzen, E.d.o.

*Jauna, meza bakotxak zure maitasun mugagabean sarrarazten gaitu.

Entzun-zkitzu zure haurren otoitzak. Atxik-zkitzu zure esku amultsuetan,

Jesu kristo gure Jaunaren bitartez.

E.g.o. – Benedikatua zira gure Jainko Aita... Gure eskuetarik ukan dituzu ogi eta arno

hauk, barreatuak ziren ogi bihi eta mahats pikorretarik eginak.

Eukariztiaren misterio hunen indarrez, bil-zazu zure Eliza,

atxikazu bakean eta batasunean,. Jesu Kristo gure Jaunaren bitartez.

A.o. – Batasun berriaren Jainkoa, eskerrak emaiten dauzkizugu zure hitz biziarentzat,

bil gaitzazu gorputz bakar batean. Jesu Kristoren ogia elgarrekin zatitu eta jan ondoan,

indar berri ezazu gure elgarrekilako girixtino bizia.

Zuri, Jainko Aita, ospe eta aintza guzia, Jesu kristo Gure Jaunaren bitartez.
Urteko 12. igandea B

Has. – Gaur egun, itsas uhainek Elizaren barkua alde guzietarik zafratzen dute.

Horra jende zintzoak, haurrak eta hobengabeak azkarki joak. Zer ari da gure

Jainkoa ? Lo ? Ez !Ondoan dugu eta seinaleak ugari emaiten dauzkigu.

Jesus J. Aitak igorria, mehatxupean gauzkan gaizkitik libratzeko. U.J.

Jesu Kristo, Aitaren seme, gutarterat igorria, maitasunaren mezutzera. K.U

Jesus Jauna, Aitaren ondoan bizi zirela, zure ondorat deitzen gaituzuna. UJ

Ot. – Jainko Jauna, zeru lurren sortzailea, ez gaitzazula utz beldurrean.

Bizian, gaizkiak zafratzen gaituenean, izan zakizkigu laguntza...Finka gaitzazu

esperantzan, zu baitzira gure geroa; zure Seme JK eta Iz Sainduaren

bitartez,

1. ir. Jainkoa luzakor da bainan ez ahanzkor.

2. ir. Fedearen begiarekin so eginez, mundu guzia berri ikusten dugu.

Berri ona – Bizi guzian ekaitzak baditugu.... Bainan Jesus hor dago barkuan.

F.o. – Bizitzaren itsasoa bare edo ekaitz. Jesus beha dago. Konfidantza osoz

helaraz diezogun gure otoitza :

1. Gaur egun, ekaitz haizeek eta uhainek inarrosten duten elizaren barkuaren

gidarientzat, Jesusen barkoa zuzen eta sendo eraman dezaten. E.d.o.

2. Geroan sinesten ez duten gazteentzat, Jesusen hitzetan eta etsenpluan

aurki dezaten esperantza berri baten indarra. E.d.o.

3. Girixtino ainitzek ihardetsi diote Jaunaren zerbitzuko deiari : bainan oraiko

nekeen gatik iziturik daudenentzat otoitzak eman dezoten indar.E d.o.

4. Hemen bilduak girenentzat, parropietako haurride guzientzat, Jesusen

itsas-untzi berean bat eginik, ausart gaiten gure munduko itsas zabalean. E.d.o.

* Jainko Aita, eskerrak zuri, Jesu Kristo gure salbatzaile dugulakotz.

Haren eskuak bekataria untzira hupatzen duelako, hura baita egiazko bakearen

bidea, hura gutartean bizi dena orai eta menderen mendetan.

E.g.o. – Onarrazu Jauna, zure osperako den sakrifizio hau. Gure bihotzak

garbi eginik eta baketurik, zure maitasunaren araberakoak bilaka gaitezen,

Jesus Kristo gure Jaunaren eta Izp. Sainduaren bitartez, menderen mendetan.

Kom. – Horra gure salbatzailea, itsasoak eta haizeak obeditzen diotena.

A.o. – Jainko Aita, zure Seme Jesu Kristo zutitzen da gure ahulezia guzien

erditik. Egizu eukariztia huntan ospatzen duguna, egun batez, ardiets dezagun,

zure erreinuan. Jesu Kristo gure Jaunaren bitartez.

Urteko 13. igandea B
Has. – Benedikatua zeruetako gure Aita! Jainkoak maite du bizia, hark emaiten

du bizia, bera baita bizia. Bakoitzari erraten dauku “Zuti hadi!” Osoki bizidun

nahi baigaitu. Horrela, igande guziz, mezara, haren apairura deitzen gaitu, hari

eskerren emaiterat. Hari doala gure maitasuna, gure barkamendu galdea !

Jesus Jauna, gure esperantza, zuk gaituzu epelkerietarik libratzen. U.J.

Jes. Kristo, gure sinestea, zuk gaituzu beldurretarik libratzen. K.U.

Jesus Jauna, gure maitasuna, zuk gaituzu bekaizkerietarik libraten. U.J.

Ot. - Zu zira, Jauna, biziaren nagusi. Zure graziak argi-ekarle egin gaitu; ez

gaitzazula utz herioren ilunbeetan, eta gezur bideetan galtzera. Zure

Semearen Izpirituak argirat atera gaitzala eta zureak izanen gaituzu, mend.

1. ir. - Jainko Aitari edozein bizidun baten heriotza ez zaio laket.

2. ir. Guretik ematen dugularik, Jainkoaren ganikako dohainetik emaiten dugu.

Berri ona - Jesusek bere bidean kurutzatu dituenak libratu eta libratzen ditu.

F.o. – Ebanjelioko emaztearen fidantza berarekin, otoitz berean, Jainko aitari

ekar ditzogun gure eskaerak.

1. Jainkoak denak bere iduriko egin gaitu. Ikas dezagun gure hurbileko

haurrideetan ezagutzen eta maitatzen Kristoren begitartea. E.d.o.

2. Jainkoari ez zaio atsegin bere haurren oinazea... Elizaren izenean,

sofrikarioen eta eritasunen soleitzen lan eta idar egiten dutenekin bat E.d.o.

3. Nasaia izan bedi zuen karitate-egintza gomendatzen dauku Jondoni Paulok.

dugunetik emaiten ikas dezagun, dohainak Jainkotik dauzkagulakotz. E.d.o.

4. Erientzat, gordean sofritzen dutenentzat, beren eritasunaz ahalge

direnentzat, fidantziarekin Kristori hurbil dakizkion, E.d.o

* Jauna, gure bizien bihotz zirena, zure maitasunean har gaitzazu,

maitasun beraz maita ditzagun gure haurride guziak, zure Seme JKGJB,

E.g.o. – Jainko Aita, zure sakramenduen indarrez bizi-berritzen gaituzu.

Egizu hemen bildua den populua zure dohainen errezebitzeko gai bilaka dadin.

Zure Seme, Jesu Kristo gure Jaunaren eta Izpiritu Sainduaren bitartez

A.o. – Jesusen gorputzak eta odolak, sakrifizioz eskainiak eta kumunionean

errezebituak, bizi-berri gaitzatela ! Maitasun berean bat eginik eta Izpirituak

bultzaturik, fruitu nasaiak eta iraunkorrak emanen ditugu, munduren

salbamenerako, gizaldi eta gizaldi guzietan.

Urteko 14. Igandea B

Has. - Nor da Jesus ? “Zu Mesias zira, Jainko Biziaren Semea.” zion Simun-Petrik.

Ordea, ainitzek zioten “Nazareteko Jesus zira.” Hurbileko norbait. Denen idurikoa.

Nolaz izan daiteke profeta...Jainkoaren Seme ? Gure salbatzailea ? ...Gure sinesteak

ere baditu gora beherak. Hortarako Jaunak berak emaiten dauku behar dugun indarra.

- Jesus Jauna, gure haurridea, gure bizian parte hartu duzuna. Urrikal Jauna.

- Kristo, gure bidea, gure urratsen gidatzeko etorria, Kristo Urrikal.

- Jesus Jauna, gure irakaslea, Jainko Aitaren nahia jakin-arazi daukuzuna, Urrikal J.

Ot. - Gure otoitza doala gure Jainko aitarengana.(...) Mezulariak igortzen eta

zureganako deiak, geldi gabe, zabaltzen dauzkiguzu. Emaiguzu Izprituaren adimena,

egiaren bidea seinalatuko daukuna, zure nahia ezagut eta maita dezagun. JKGJB

1.I. - Jainkoaren populuaren historia luzea, leialtasunez eta jazarraldiz osatua da.

2.I. - Bere entzuleekin gataskan Paulok egiaztatzen du nola Jainkoak duen bultzatu.

3.I. - Profetak bezala, Jesus, bidez bide ibili zen. Jainkoaren erreinua ezagutarazten.

Bainan harenak ere ez ziren urrats erretxak izan.

F.o. - “Jesus haien fedegabeaz harritu zen” dio egungo ebanjelioak. Guk ba ote

dakigu, Jainkoarenganat itzultzen eta harek denentzat duen miserikordian fidatzen ?

- Gaur-egungo profetak ere askotan, baztertuak, ixilduak, arroztuak ditugu…

Ebanjelioaren lekuko guzientzat, Jainkoaren hitzak zutik atxik ditzan. E.d.o..

- Egungo gizarteak, molde guzietan, zoriona hitzemaiten dauku. Erabaki politikoak eta

ekonomikoak hartzen dituztenentzat, jende ororen ona bila dezaten. E.d.o.

- Badira frango udako oporretaz baliatuko direnak beren sinesdun bizia indartzeko.

Hats berriturik Jainkoren lekuko sutsu izan diten, E.d.o.

- Paulorekin batera, gure ahulezia aitortzen dugu. Eukariztia hunek pitz eta bultza

gaitzala eguneroko girixtino bizian, E.d.o.

* Jauna, Jesu Kristo zure semearen Hitzak eraikitzen gaitu. Oroitz egiten dautzugu

zure maitasunaren lekukoak susta ditzazun oraino eta sofritzen duteneri eman

diezaizkiezun zure amultsutasunaren dohainak. Zuri eskatzen dautzugu, Jainko Aita

zure Semearekin eta Izpiritu Sainduarekin bizi zirena, orain eta menderen mendetan.

E.g.o.- Jauna, begira itzazu zure Elizak, eskaintza hauekin, egiten dauzkizun

otoitzak. Benedika eskaini dauzkizugun ogi eta arno hauk. Zure maitasunaren dohain

bilaka ditela eta saindutasunean handi gaitzatela. Jesusen bitartez.

Kom. - Bila ezazue lehenik Jainkoaren Erreinua, gaineratekoa dohainik emana izanen

zaizue. Huna Jainkoaren Bildotsa...

A.o. - Aita, Profetak behin eta berriz igortzen dauzkiguzu, zure hitzaren oiharzuna

badoa munduko lau hegaletara. Sinesteko ala baztertzeko libro utzi gaituzu, bainan

nahi duzu izan gaitezen populu bat zutik, laudatua izan zaitezela, zu menderen

mendetan beti bizi zirena.
Urteko 15. Igandea B

Has.- Huna berriz bilduak girela...Jainkoaren hitza entzuteko prest, bakoitzak

besteari ongi etorria egiteko gogoarekin. Bihotz-bera den Jainkoak biltzen eta bizi

emaiten dauku. Eukarizti hau izan dadila Jainkoak bere haurreri egin oparia.

- Jesus Jauna, gutan fidatzen zira. Urrikal Jauna

- Jesu Kristo, Jainkoaren seme-alaba egin gaituzu. Kristo Urrikal.

- Jesus Jauna, zure loriara deitzen gaituzu. Urrikal Jauna.

Ot. - Fidantza osoz, Jesu Kristoren Aitari egiten diogu otoitz. (...)

Jauna, dohainak gaindizka emaiten dauzkiguzu. Galdueri bide onaren egia eta argia

erakusten diozute, Egizu, zure haurrak deituak girenaz geroz, titulu horren

merezitzeko gai izan gaitezen, Zu, Jainko benedikatua, gizaldi eta gizaldi guzietan.

1.I. - Amaziaz eta Amos, biek, profetak zirela zioten. Kontrako gauzak erraiten

bazituzten ere. Nor sinetsi ? Profeta ez da bere baitarik bainan Jainkoaren ganik ari.

2.I. - Munduari dohakionaz eta guri dagokigunaz zer da Jainkaoren borondatea?

Lehenik eta behin : Denen ongia.

3.I. - Jesus etorri da ‘Jainkoaren Erreinua’ mundu guziari ezagut-arazteko.

Hastapenetik bere dizipuluak asmo horrekin moldatu ditu.

F.o. - Bataiatuak girenaz geroz, Jainkoak hautatu eta igorri gaitu. Laguntza galda

diezaiogun, haren maitasuna, gaurko gure mundu huntan, hobeki ezagutua izan dadin.

- Elizaren ministroak zuk deituak eta igorriak dituzunaz geroz, emaiezu iraupenaren

grazia eta zure zorionaren dohaina.

- Oporrak hartzen ditugun garai huntan, gure elgarrekilako ongi etorriak bihotz onekoak

izan diten eta gure harreman horietan Jainkoak leku har dezan e.d.o..

- Familia xuhurretan, haurrek ez dute oporren hartzeko ahalik. Beste familietan, lana

galduz geroz zokoratuak senditzen dira. Ezinduentzat, lehia gaitezen zure

esperantzaren lekuko izaiten e.d.o.

- Meza huntan biltzen gaituzu eta gero gure eguneroko egin-beharretara bidaltzen.

* Argi gaitzazu zure nahiaren arabera bizi gaitezen. Gure otoitzak begi onez hartuz,

sinestea sendotzen daukuzu eta igortzen gaituzu, mezulari, gure anai-arrebeen artera.

Egizu gure lagunen beharreri erne egonik, zure maitasunaren zerbitzari izan gaitezen.

E.g.o. - Begira itzazu zure otoizlarien eta Elizaren eskaintzak. Presentatu dauzkizugun

ogi eta arno hauk benedika itzazu. Zure zerbitzariek errezibi ditzatela zuk eman

maitasun oparitzat. Saindutasunean handi gaiten, JK zure Semearen bitartez.

Kom. – ‘Munduaren hastapenetik hautatuak izan gira’, Jainkoaren begirada amultsuan

bizitzeko. Bideko Jainkoak eman daukun ogia bere gorputza da, denetzat emana. Huna…..

A.o. Guretzat daukazun asmoa handia da eta maitasunez aberatsa zira, Jauna.

Munduaren hastapena aintzin, Jesu Kristo baitan benedikatuak ginen. Hautatu gaituzu

zure Seme-alabak izaiteko, zure Seme gure Jaunaren eta Izpiritu Sainduaren bitartez.
URTEKO 17. IGANDEA B

Has. - Haurrideak, huna nun giren bilduak meza huntan, ongi etorria egiteko, ez bakarrik Jaunari

bainan ere gutarik bakoitzak beste guzieri. Bataiatuak girenaz geroz, Jainkoak hautatu gaitu,

sinestearen dohaina ukan dugu, begira eta azkar dezagun. Eta orain dohain bat bezala ematen

dauzkigu hurbilean ditugun fededun guziak. Ordu da Jainkoaren obra guziaz eta egungo

euskariztia huntaz eskerdun izan gaitezen.

- Jesus, Jainko aitaren amultsutasuna jende guzieri adierazi duzuna. UJ

- Kristo, Jainko aitaren maitasuna bilatzen duten guzien bide zirena. KU.

- Jesus, Jainko aitaren barkamena, bekatoros guzieri ematen duzuna. UJ

Ot. - Jainko gure aita, badakizu gure behar gorrien berri. Ezagutzen dituzu gutarteko gizonemazteen

etsipen eta esperantzak. Emaguzu grazia aurki dezagun Jesu Kristo baitan, gure

zorionaren iturria. Orai eta menderen mendetan.

1.I. - Jainkoaren ogitik jaten dutenek ase ondoan ogia soberan gelditzen zaiete.

2.I. - Batasuna, Jainkoak eman dohain bat dugu. Izpiritu Sainduak egiten gaitu gorputz eta

bihotz bat.

B.O. - Jesus da egiazko gose guziak asetzen dituena

F.0. - Jaunak badaki zein diren gure beharrak. Ez dira guk gutiziatzen ditugunak. galda

diezaiogun, konfidantza osoz, bete ditzan gure haurrideen eskaerak.

- Jendetza ogiz ase duzun bezala, gure Elizak izan dezan asearekin indarra, bere misioa

betetzeko. E.d.o.

- Jesusen entzutera etorri ziren bezala, populu osoak beren buruzagien hitzari daude...Izan

dezaten argi eta bihotz, zuzentasunaren bidea erakusteko. E.d.o.

- Soberakinez gaindika dugun mundu huntan, miliunka gizon eta bereziki haur, gosez hiltzen da.

Hunkiak izan diten eta alda, egiazki partikatzeko gai izateko. E.d.o.

- Gazte ainitz izpirituz gosez daude, sinestean eraik dezaten beren geroa. E.d.o.

* Zure populuaren deiak entzuten dituzun Jauna, onar itzazu gure otoitzak. Lagun gaitzazu

zurekin mundu zuzenago baten eraikitzen, bakoitzak bere gosearen arabera jan dezan. Gure

esperantza eta maitasuna Ebanjelioak haz dezala, hori galdetzen dautzugu JKGJB

E.g.o. - Huna, Aita guziz ona, zure aldare gainean emanak, ogi zati ttipi bat eta arno xorta bat.

Guk zure bihotz onetik dauzkagu. Zure graziaren bertutez itzuliko dauzkiguzu itxuraldaturik.

Saindu egizu gure eguneroko bizia, eta gida gaitzazu zure zorioner, Jesu Kristo gure Jaunaren

bitartez.

Kom. Gorputz bat, Izpiritu bat, Jaun bera Jesu Kristo eta Aita Jaun duguna...Batasun berean

komuniatzen dugu.

A.O. - Benedikatua izan zaitez, guzien Aita. Amodioz egin gaituzu; zure Eliza familia, amodioz

deitzen duzu zorionera. Gu fidagaitz gaudelarik, zu beti leial zaitugu. Zure hitzaren lekukoak

igor-ezaizkiguzu gure sinestea bermatzeko. Zu, beti bizi zaituguna, Jesu Kristorekin eta Izpiritu

Sainduarekin bat, menderen mendetan.

URTEKO 18. IGANDEA B

Has. – Gutarteko ainitzentzat opor egunen garaia da. Behar da jakin indarren arraberritzen,

familiaren loturak sendotzen. Gogoan ditugu ere diru eskasez, osagarri

eskasez, denbora eskasez, uda aste hauek betiko lanetan segituko dituztenak. Ukan

ditzagun batzuek besteentzat Jesu Kristok dauzkan anaitasunezko sentimendu berak,

gure mundu hau izan dadin zuzenago eta anaikorrago.

Kyrie...

Ot. - Zatoz Jauna, lagun zure haurrak. Erakuts zure ezin agortuzko bihotz ona.

Zer zoriona zutan sinestea! Ez gaitzazula utz dudamudetan galtzera. Lot gaitzazu zure

seme Jesu Kristori, Zuk, menderen mendetan bizi ziren gure Jaunak.

1. Ira. - Egiptotik atera ondoan, gosearen beldurrak hartu zituen hebrearrak,ustez eta

ez zuten jatekorik aurkituko. Bainan Jainkoa han zagon haien zain.

2. Ira. - Jondoni Paulok galdatzen dauku, ez gure munduaren arabera bizitzea,

paganoak bezala, bainan gure gogo-bihotzen berritzea.

B.O. - Basamortuan baino hobeki, Jesusek bere populua asetzen du

F.O. - Huna etorria gure xedeak Jainko aitari helarazteko tenorea. Munduko haurride

guzieri juntatzen gira otoitz berean.

- Egiazko ontasun guzien iturria den Jainko jaunak, laagunt ditzan gure buruzagiak,

jakin dezaten bakea eraikitzen dela eta ere Jainkoaren dohainetarik dela. E.d.o.

- Sarri janen dugun ogia izan dadien , erien sendagarri, etsituen esperantza, E.d.o.

- Biziaren iturria den Jainko Jaunak, eman diezagun otoitzaren gosea, eta sinestearen

egarria, haren lekuko suhar izan gaitezen. E.d.o.

- Jainkoak bere eskuetan atxik ditzan, bakardadean bizi direnak, oporrik ez dutenak,

* Ogi bizia, bestaren arnoa; guri osoki ematen zirena, Jainko gure Jauna. Otoitz egiten

dautzugu, entzun ditzazun zure haurren eskaerak. Zure ospea kantatua izan dadin, zu,

Jesu Kristorekin eta Izpiritu Sainduarekin bat, betiereko bizi zirena.

E.g.o. - Jainko gure Jauna, zuri esker ditugu, ogi zati eta arno xorta hauk zure aldarera

ekartzen. Bilaka ditela zure erreinuaren seinale. Onar ezazu gure bizi osoa, zure

maitasunaren seinale bilaka dadin. Jesu Kristo gure Jaunaren bidez.

Kom. Jainkoari hurbil gaiten haurrak bezala, konfidantzaz eta esperantzaz beterik.

A.O. - Eskerrak emaiten dauzkitzugu, Jainko gure Jauna,

Zure hitzari esker biziarazten gaituzu, zure ogiari esker hazten gaituzu.

Zure semearen ganik ukan dugun bizia bultza ezazu,

igorri gaituenaren baitan sinets dezagun eta haren lekuko izan gaitezen.

Jesu Kristo gure Jaunaren bitartez...

URTEKO 19. IGANDEA B

Has. - Biziak, alde guzietarik, ekartzen dauzkigu kezkak, beldurrak, sofrikarioak eta

ere esperantzak. Esperantzarik handiena Euskariztia hunen baitan dugu.

Norbait dagolakotz gurekin. Jesu Kristo, gure bide eta gure argi.

Elizaren baitan gure gorputz. Horrengatik sinesteak zoriontsu egiten gaitu...

- Jesus, gure anaia, gizakiaren bizian parte hartzera etorri zirena. U.J.!

- Kristo, gure argia, gure gauaren piztera etorria. Kristo Urrikal !

- Jesus, gure bidea, zure errresumako bidearen erakustera etorria. Urrikal Jauna !

Ot. - Jaun guziz boteretsua, Aita deitzen zaituguna, maite eta biltzen gaituzuna,

berma ezazu maitasuna gure bihotzetan, Zure haur bezala bizi gaiten eta ardiets

dezagun hitzeman daukuzun ondarea. Zure seme Jesu Kristo gure Jaunarekin eta

Izpiritu Sainduarekin bitartez, menderen mendetan bizi zirena.

1. Ira. - Jainkoak ez ditu bereak nehoiz ahanzten. Elias profetari jatera eman zion

bezala, guri ere emaiten dauku gure bizi-bideko janaria...

2. Ira. - Girixtinoek modelo bat daukagu : Jainkoa

B.O. - Bada lurreko ogia eta zerukoa. Jesus da zeruko ogia, bizia emaiten duena.

F.O. - Jaunaren gutizia da bere haur bakoitzak zoriona izan dezan. Otoizten dugu

behardun diren guzientzat.

- Egin dezagun otoitz, eukariztia ospatzen duten gure apezpiku eta apezentzat, eta

apezten hasi direnentza. Jaunaren bozkarioak bultza ditzala...

- Herri pobreenetan buruzagi direnentzat. Aberatsenek ikas dezaten dituzten

ontasunak zuzenki elgarbanatzen... E.d.o.

- Etsituak direnentzat, aterabiderik ikusten ez dutenentzat...Aurki dezaten

konfidantza eta esperantza gu giren girixtinoetan. E.d.o

- Gazteentzat, lan eske dabiltzanentzat, besten zerbitzuko ari diren guzientzat. Har

dezaten indar eta kuraia. E.d.o.

* Jainko Jauna onar itzazu munduan zehar eta hemen bilduak diren girixtinoen

otoitzak. Emaiozu bakotxari behar duena. J.K.g.J.b.

E.g.o. - Diren guziak zure ganik heldu zaizkigu, Jauna. Eman dautzugun ogia eta arnoa

bilaka ditela zuk eman batasunaren seinale. Orduan guk ere, hartuko ditugu zure

maitasunaren seinale. Jesu Kristo gure Jaunaren bitartez.

Kom. - Jaunari eskerdun gira, betiereko biziaren ogia eman daukulako.

A.O. Ospe zuri, gizon guzien Aita. Zureganako bidean laguntzen gaituzu.

Nahi dauzkitzugu gure esker onak itzuli.

Jesus Kristoren bitartez, dohain guzien iturri zirena.

URTEKO 20. IGANDEA B

Has - Zatozte, haurrideak, zatozte! Mahaina prest da! Jaunak bere inguruan biltzen gaitu, 

Bere Hitza eta Ogia partekatzeko. Bai, zatozte, bozkario bera bihotzean, amodio berak eta

esperantza berak indar berri gaitzan. Hortakotz aitor dezagun bekatoros girela.

- Jesus Jauna, basamortuan gose zirenak ase zinituen, ase gure izpiritu goseak. UJ

- Jesu Kristo, zeruko bidean zure hitza dugu iturri. Kristo Urrikal !

- Jesus Jauna, zu zira ogi bizia, hiletarik pizturik gure hazkurri egina. Urrikal Jauna !

Ot. - Eliza guziarekin batean, Izpiritu Sainduak bildurik,otoitz egin dezagun (…)

Jainko gure Jauna, zorionean nahi gaituzu, eta sinesten dugu bihotz bihotzetik.

Gida gaitzazu, egun guziez, Jesusek erakutsi bidean eta emaguzu haren dohainen gose eta

egarria, haren baitan goretsia baitzira gizaldi eta gizaldietan.

1. Ira. - Jaunaren dohainak dira gorputzaren onerako diren janariak bezala.

2. Ira. - Bere bizia erreusitzea zer da ? Jondoni Paulok esplikatzen dauku.

B.O. - Jesusek emanen daukun ogia bere gorputza da

F.O. - Esker ona bihotzean, egin diezazkiogun Jesus Jaunari gure eskariak.

- Ogi bizia den Jauna, egon dadien biziaz arduratzen diren guzien ondoan. E.d.o.

- Egiazko ogia den Jesus Jaunak, eman diezazkion bere Elizari behar dituen apezak eta

ministroak, berri ona hedatzeko eta sakramenduen emaiteko. E.d.o.

- Betiereko biziaren ogia den Jesus Jaunak , pitz dezan gazten baitan fedearen bozkarioa eta

finka ditzan bere esperantzan. E.d.o.

- Mundua bizi dadin, gorputz emana den Jesus Jauna, izan dadien eri, kolpatu eta presoen aldean,

e.d.o..

* Zure “ogia” gabe ezin gira bizi, gogoan ditugu ere gutarteko hainbat lagun zutan sinesten ez

dutenak. Erakuts-ezaiezu orori zure bihotz ona, zu Aitaren eta Izpiritu Sainduaren batasunean

bizi zirena menderen mendetan.

E.g.o. - Benedikatua izan zaitez Jainko gure Aita, onartzen baitituzu Eukariztia huntarako guk

egin eskaintzak, aldaketa miragarri baten ondotik, zure dohain itzultzen dauzkiguzu.

Egizu zure dohainen hartzeko gai izan gaitezen. JK.g.J.b.

Kom. - Zerutik jautsi ogi bizia ! ogi huntarik jaten duena biziko da betiereko. Zoriontsuak

Jainkoaren mahainerat deituak...

A.O. - Zure Semeak hitzemanik, Aita guziz saindua, apairu huntan ezagutu dugu haren gorputzodolen

emaitza. Komunione hunek eman diezaigula haren baitan egoitea, eta gizon guzientzat duen

amodioaz bizitzea. Zure baitan dago gure esperantza, orai eta menderen mendetan.

ANDREDENA MARIAREN ZERURATZEA

Has. – Egun, Elizaren seme-alabek, mundu guzian, ospatzen dugu Mariaren zerurat

altxatzea : Gure munduarentzat poza eta seinale miresgarri bat bezala zeruetan :

gizonaren bizia ez da errautsetan bururatzen. Jesu Kristok heriotza, azken etsaia,

garaitua da. Jesusen ondoan dagon Mariari galda diezogun egin gaitzan sinestearen

bidean beilari, Jesusen hitzetan fidatuz...

- Jesus Jauna, zure ama egin duzu gure pozaren iturburu. U.J.

- Jesu Kristo, zure ama egin duzu zure graziaren ekintzarik ederrena. K.U.

- Jesus Juana, zure ama egin duzu Izpiritu Sainduaren jauregia. U.J.

Ot. – Itzul gaiten Maria Elizaren modeloari buruz...

Jauna, zure indarraren eta bihotz onaren bertutez, zure Elizari eman diozu Maria

Birjinaren miresteko grazia. Egizu, lur huntan beilari doan zure populuari, begiak atxik

ditzan Mariari begira, Jesus hobeki jarraikitzeko, haurride guziak hel gaiten, Maria

bezala, ospearen betetasunera. Otoizten zaitugu Jesu Kristo gure Jauna, zure

Semearen bitartez.

1. Ir. – Emaztea ikusten dugu haur-minetan. Eliza da eguneroko lanetan. Kontrako

indarrek garai ez dezaketen Eliza.

2. Ir. – Mariaren zerurat igaiteak seinalatzen du Jesusen gorputz giren bataiatu

guzien bidea.

Berriona – Mariaren kantika entzuten dugu. Zoriontsua jaunaren hitzetan fidatu dena.

F.o. – Maria Birjinaren bitartez, Jesus piztuari otoitz egin diezogun, behardunenak

gogoan ditugula.

– Elizarentzat, gure munduko « dragoi » modernoek mehatxatua (ezazolkeria,

epeltasuna...) Elizaren baitan « bai » erraiten dutenak altxa diten beldur gabe,

geroago eta gehiago. E.d.o.

– Doluan diren falmilientzat, eta zendu direnentzat, berpiztearen esperantzan

daudela.E.

– Emazteentzat, munduan zehar bere duintasun osora altxatuak izan dadin eta bere

izaitean errespetatua...E.d.o.

– Jaunak bete eskuak hutsik dituztenak, apalak altxa ditzala. Jauna orroit dadin bere

barkamenduaz...E.d.o.

. * Jauna, egun, Mariaren bitartez, zuri doazkitzu gure otoitzak. Entzun-zkitzu geldi

gabe behartsuen alde helarazten daukitzugun egungo deiak, Zuk, Jauna, Jesu

Kritorekin eta Izpiritu Sainduarekin maite gaituzulako, menderen mendetan.

E.g.o. – Jauna zuk goraltxatzen dituzu apalak eta eskuak hutsik igortzen aberatsak.

Gure emaitzen beharretan eman zira. Emaiguzu bihotz umil bat, Mariarekin batean

lauda zaitzagun eta eskerrak eman, JKgJb.

A.o. – Berriz ere Jaunari doakio gure otoitza...

Jauna, eskerrak zuri salbamenduaren sakramendu hunentzat. Hunen bitartez zure

hitza gure baitaratu dugu. Emaguzu zeruetarat altxatua den Mariaren bitartez hel

gaiten piztearen osperat. JKgJb.

URTEKO 21. IGANDEA B

Has. - Egun entzunen dugu Jesusek bere dizipulueri galdatzen “Zuek ere nitarik alde egin nahi

duzue ?” Galdera hau denek entzun dugu egun batez edo bestez. Azken garai huntan Elizak ere

entzuten du gero eta krudelkiago. Gure erantzunak ez dira beti sendoak. Hauta dezagun nor nahi

dugun zerbitzatu. Meza hau izan dadila Kristori emaiten dugun “bai”-aren besta.

- Jesus Jauna, urrikal zaitez hemen bildua den zure populuaz, Urrikal Jauna!

- Jesu Kristo, urrikal zaitez zure odolaz salbatzen duzun Elizaz, Kristo urrikal!

- Jesus Jauna, urrikal zaitez zure Izpirituaz saindutzen duzun Elizaz, Urrikal J.

Ot. - Zuhurtziaren eta leialtasunaren Jainkoa, bakoitza bere izenetik deitzen gaituzu. Nahi duzu

biziaren aldea har dezagun. Emaguzu Izpiritu Saindua, izan gaitezen bata bestearentzat zure

lekuko, Jesu Kristo zure semearen baitan dugun libertatean, orai eta menderen mendetan.

1. Ira. - Josuek oroitarazten du Jainkoak zenbat fabore egin zizkion bere populuari,

2. Ira. - Ezkontzan, bizi guzian bezala, modeloa Jesus da, maitatu gaituelakotz.

B.O. - (Johani 6, 60-69) - Jondoni Petrik bezala diogu : “Jauna, norengana joanen gira zuk dituzu

betiereko bizia emaiten duten hitzak.”

F.O. – Gizon guzien beharrak gogoan, itzul gaiten Zeruko aitari buruz

- Elizarentzat, bereziki haren ministroak eta pastoralgintzan ari diren animatzaile guzientzat (...)

Jesusen baitan kausi dezaten behar duten garra, Egin dezagun otoitz.

- Egiaren bila dabiltzan guziek Kristoren argia eta bozkarioa kausi ditzaten, E.d.o.

- Gero eta gehiago, amodioaren sua itzaltzerat uzten edo elgar ahanzten duten gure familientzat.

E.d.o.

- Biziaren ogia mahain sainduan hartuko duten guzientzat : hor aurki dezaten egun guzietako

behar duten indarra, E.d.o.

* Jainko gure Aita , Jesusen bitartez emaguzu galdatzen dautzuguna : Gure otoitza harenarekin

bat izan dadila, zure goresteko gizaldi eta gizaldi guzietan.

E.g.o. - Jainko Jauna, gure eskuetarik onartu dituzu ogi eta arno hauk,

gure lanaren seinaleak. Egizu errezebi ditzagun zure ganik, bakearen ezaugarri, J.K. g. J.b.

Kom. - Zoriontsuak Jesusen errana fedez hartzen dutenak :”... nere haragia jaten eta nere odola

edaten duenak badu betiereko bizia.”

A.O. - Goresmen zuri Jainko biziduna, zu zira gure egilea eta Aita.

Maitasunez deitzen gaituzu zure zerbitzura.

Zuri bizkar egiten dautzugularik zu beti leial zaitugu,

eta zure deia gure bihotzeraino datorkigu.

Zure urrikalmendua mugagabea da.

Hala izan bedi orain eta menderen mendetan.

URTEKO 22. IGANDEA B

Has. - Haurrideak, maitasunik gabeko leialtasuna ez da egiazko leialtasuna, alegiazkoa baizik.

Jainkoak ikusten gaitu gure bihotzaren arabera. Egiazki maitatzeak nahi du gure bizi guzia gure

sinestearekin ados eman dezagun. Eukariztia hau hasterakoan, Jesu Kristori hurbil gaitezen,

ikasteko nola behar dugun egiazko maitasunean bizi.

- Jesus Jauna, deitzen gaituzu maitasunera eta zuzentasunera. Urrikal Jauna.

- Jesu Kristo, zure bizia eman duzu egiaz eta maitasunez. Kristo Urrikal.

- Jesus Jauna, betiereko bizirat deitzen gaituzu. Urrikal Jauna.

Ot. - Jainko leiala, gure izaitearen min-minean zaituguna, zure grazia ematen daukuzu eta zure

Izpirituak maitasuna nasaiki isurtzen dauku bihotzera. Gida gaitzazu, Bazkoko orroimen hau

ospatzean, zure seme Jesu Kristori jarraikiz, zuri hurbil bizi gaitezen, menderen mendetan.

1. Ira. - Ez da munduan naziorik, handia bada ere, bere Jainkoa guk bezain hurbil duenik.

2. Ira. - Jakobe apostoluak erraiten dauku nolakoa den gure Jainkoa eta nola behar dugun

girixtinoki bizi.

B.O. - Erlisionea errito bat ote da bakarrik. Erritoak, bihotzik gabe deus ez du balio. Halaber

kutsadura ez dator kanpotik bainan bihotzetik.

F.O. - Sinesteak ematen daukun fidantzarekin, otoitz dezagun gure Aita jende guzien alde.

- Elizaren ardura duten guzientzat... Lehengo irakaspenak begiratuz, oraiko mundua argituz,

geroa presta dezaten, Izpirituaren laguntzarekin.E.d.o.

- Girixtinoetan zenbait, lehengo erritoeri sobera lotuak direlarik, oraiko egunaren eta geroaren

beldurrez, beste batzu lehengoa bota nahiz dabiltza. Izpiritu Sainduaren laguntzarekin ikas

dezagun, denek batean, lehengoaren argitan, geroa prestatzen,

- Behardunek gure errespetua baino gehiago merezi dute : gure bihotz berotasun ongi egilea.

Jainko guziz amultsuak gure bihotzak itxuralda ditzan

- Munduan zehar, beren sinestearen gatik hertsatuak direnentzat, gaur egungo martirentzat,

gure otoitzen eta laguntzaren haiduru daudenentzat; E.d.o.

* Jainko gure aita, barnarik ezagutzen gaituzu zeren badakizu nolako maitasuna xertatu duzun

gure bihotzetan...Egizu zure maitasunak gutan ekar dezan fruitu, emaguzu indar zuk nahi

duzunerat hel gaitezen. J.K.g.J.b.

E.g.o. - Ogi eta arno hauekin batean onar ezazu gure bizi osoa.

Zure indarrez liturgia huntan ospatzen duguna, zure seme Jesu Kristoren Bazkoa, bete dadila.

Zurekin eta Izpiritu Sainduarekin batean Jainko eta Errege bizi zirena gizaldi eta gizaldi

guzietan.

Kom. - Huna Jesus zeruko ogia, dohain miresgarriena, Jainko hitza, gure bihotzetan ereina, gure

salbamendua! Zoriontsu...

A.O. - Jainko guziz ona, eukariztia huntan emaiten daukuzu, gure bihotzaren barne-barnean

errezebitzea zure semearen bizia. Egizu, otoi, gure haurride-maitasuna gure goresmenaren

ondorio izan dadin : gure izaite guziak orduan emanen dautzu gure ganik igurikatzen duzun

zinezko adorazionea, Oraidanik eta menderen mendetan.
URTEKO 23. IGANDEA B

Has. - Haurrideak, aktualitateak, behin eta berriz, mundu nahasi baten itxura proposatzen

dauku. Gure biziko bideetan, bada jende esperantzazko hitzen edo jendetasunezko jestu baten

beha dagona.

Gutarik bakoitzak badu beste guzien beharra; eta guziek dute, berdin, gutarik bakoitzaren

ardura.

- Jesus Jauna, idek itzazu ene begiak zure maitasun miresgarriari. Urrikal Jauna.

- Jesu Kristo, idek itzazu ene eskuak behardun guzieri. Kristo Urrikal.

- Jesus Jauna, idek itzazu ene beharriak zuri oihuz ari diren guzieri. Urrikal J a.

Ot. - Maitasun ziren Jainkoa, Zure Hitzak badu erraiten duenaren egiteko indarra, Jesus zure

semea igorri daukuzu, gu zure haur egiteko. Idek-ezazkiguzu gure beharriak eta bihotzak.

Izpiritu Sainduak eman diezagun guri ere mintzatzeko eta zure goresmenen kantatzeko ahala,

orain eta menderen mendetan.

1. Ira. - Israeldar populua miserian kausitzen zen aldi guziz, Jainkoak profetak igortzen ziozkan

esperantzaren bidea erakusteko.

2. Ira. - Apostoluak oroitarazten dauku Jainkoaren hautua : pobreen aldea beti hobestea

B.O. - Lepraduna sendatu duen bezala, Jaunak gure bihotza ere garbitzen dauku.

F.O. - Otoitz egin dezagun Jainkoaren ganik maitasunezko seinale bat igurikatzen dutenentzat.

- Gure otoitzean gogoan ditugu eskolak berriz hasten dituzten haur eta gazteak, laneko saila

berriz hartu dutenak, bai eta lana galdu eta ezin aurkituz dabiltzanak E.d.o.

- Hemen bilduak giren guzientzat eta herritar guzientzat, jakin dezagun, denen errespetuan,

Jainkoaren hitzaren arabera bizitzen. E.d.o.

- Kuraia galtzen dutenentzat, eritasunak garaiturik, nekeen gatik etsitzen dutenentzat,

Jainkoaren maitasunaren lekukoak beren bidean aurki ditzaten, E.d.o.

- Katixima egileentzat, Jainkoak susta ditzan pazientziarekin lan egiten.

Sineste sendo batek azkarturik, Jaunaren maitasun miresgarriaren lekuko izan ditezen,

* Indar-berri itzazu, Jauna, gure bihotzak, oraidanik has gaitezen Jainkoaren erreinuaren

eraikitzen.

E.g.o. - Huna, Jainko Jauna, gure Eukariztiaren ogia eta arnoa :Giren guzia, dugun guzia zure

ganik daukagu eta zurea duzu. Har ezazu gure bizia, zure seme Jesu Kristok prezio handitan

irabazia baitu, bere burua eskainiz. Aintza zuri menderen mendetan...

Kom. - Zoriontsu behartsuak, Jaunaren mahainerat deituak! Huna Jainkoaren bildotsa, bekatu

guzietarik sendatzen gaituena !

A.o. - Eskerrak emaiten dauzkizugu, Jauna, gure munduan egin dituzun miragarri guzientzat.

Ikas-ezaguzu Jainkoaren seinaleen irakurtzen; emaguzu ausartzia ixilduak diren aldea hartzeko.

Idek-ezaizkiguzu beharriak behardunen oihuak entzuteko, horien idurikoak hautatu baitituzu

zure erreinuaz jabetzeko, zu Jainko benedikatua gizaldi eta gizaldietan.

Urteko 24. igandea B

Has. Oporren ondotik, sartzea dugu, haurrentzat, langileentzat.

Zuentzat nor naiz ni, galdetzen dauku Jesusek

Urte berri hastapen honetan ez ote genuke hor bi gogoeten gaia ?

Galde horri errepostu baten emaitera entsea gaiten gure gogoaren ixiltasunean.

U.r. - Jesus Jauna, gatez lotua, gaizkitik gure libratzeko, urrikal Jauna.

- Kristo, guri bizia ematea gatik, kurutzean hila, Kristo urrikal

- Jainkoaren seme, apal egin zira, gure goratzeko, Urrikal Jauna,

1. Ir. Nor ote da profetak aipatzen duen Jaiankoaren serbitzari hori ?

Aspalditik, Jesus zela pentsatu dute giristinoek.

2 Ir. Amodiozko egintzetarik ageri ez bada, gure sinesteak ez du haizeak baino gehiago

balio, dio Jondoni Jakobek

Berriona. Jendentzat Jeus profeta bat da. Bainan dizipuluek berek zer diote ?

F.O. – Sartze giro honetan, gure otoitza joan dadiela bizia guretzat eman duen Jesusen

eskuetara.

1. Eskoletan sartu diren haur eta gazteentzat. Haien ondoan izan gaitezen, Jesusen

bidean lagun. EDO.

2. Aita-ama, irakasle, katekista, gazte horiek laguntzen dituzten guzientzat EDO

3. Langbezian daudenentzat, ezinduak direnentzat, preso edo bakardadean direnentzat,

esperantza galdua dutenentzat EDO

4. Gure herriko behar orduentzat, meza hau emana den…….tzat, EDO

* Jainko amultsua, ttipienekin zaude, eta otoizten zaituztenak laguntzen dituzu. Zato

gure laguntzera eta entzun zkitzu gure otoitzak. JK gure Jaunaren bitartez.

E.g.o.- Jainko Aita, Serbitzari baten bidea hartuz du zure Semeak erakutsi

amodioaren erokeria. Egizu, hari jarraikiz, gure ainaieri erakutz diezotegun zenbat

maite dituzun, JKGJB

Kom. – Nor da Jesus guretzat. Ez ote Bidea, Egia eta Bizia ?

A.o. – Eukaristia honen bidez, biziko bidea erakusten dauku Jesusek.

Lagunt gaitzazu gure hitz eta obren bidez

haren ondotik serbitzari eta lekuko izaten, JKGJB
URTEKO 25. IGANDEA B

Has. - Haurrideak, Jaunaren bideak ez dira gureak. Jaunaren erreinuan mundu huntako azkenak

lehenak izanen dira, handienak...haurrak! Nahi duzue nagusiak izan? Egin zaitezte zerbitzari !

Ez da Jesusen bidea segitzea baizik, hura apaldu baita kurutzean hiltzeraino. Nola eginen diogu

ongi etorria Jaunari, lehenik ez badiogu egiten gure hurbilekoari. Beha bezo bakoitzak bere

bihotzari.

- Jesus Jauna, zu zira Saindua, Zuzena , bekatutik eta heriotzetik gaituzu libratu. U. J.

- Jesu Kristo, Jainkoaren seme eta gizonaren seme egina gure salbatzeko, Kristo Urrikal.

- Jesus Jauna, Errege ospetsua eta zure haurrideen zerbitzaria, Urrikal J.

Ot. - Jainko gure Aita, Zure Erreinua ahul eta xumeeri emaiten diozute, bai eta behartsu eta

bekatoroseri. Ezar ezazu gure baitan haur-bihotza, Jesus gure zerbitzariari esker eta

Izpirituaren indarrez, emaguzu parte salbatuak direnen ospean, gizaldi eta gizaldi guzietan.

1. Ira. - Hertsatuak direnak zoriontsu deitzen ditugu, Jainkoak bere bihotz bihotzean

dauzkalakotz.

2. Ira. - Gure ekintzak, gure ideien, gogoeten eta xedeen ondorioak dira. Gure izpiritua

Jainkoari behar zaio idekia egon.

B.O. - “Lehena izan nahi duena izan bedi denetan azkena eta denen zerbitzaria.”

F.O. - Gure otoitzetan ekar ditzagun, behartsu eta hertsatuen xede guziak.

- Gure Elizaren kargudun eta ministroentzat, lehia ditezen egiazko zerbitzari izaten.

- Munduan zehar populu ahul eta pobreentzat, bereziki gerlapean errautsiak dauden jendeentzat.

(...) E.d.o.

- Haurrentzat, beren familietarik berexiak direnentzat, eritasunak joak edo gaizki erabiliak

direnentzat, girixtinoak altxa ditezen Jaunaren amultsutasuna haieri helarazteko. E.d.o

- Gu denentzat, ebanjelioa entzunik, izan gaitezen elgarren zerbitzari, bake eta zorion iturri,

E.d.o.

* Jainko gure Aita ona, onar ezazu gure otoitza, zure seme maitearena bezala, Errege baitzira

gizaldi eta gizaldietan.

E.g.o. - Zure ganik ukan duguna eskaintzen dautzugu. Begi onez onets ezazu. Emazkiguzu zure

dohainak gure sinesteak eskatzen dituenaren arabera, Jesu Kristo gure Jaunaren bitartez..

Kom. - Huna gizonen eskuetan emana izan den Jaunaren zerbitzaria, huna Jainkoaren bildotsa

A.o. - Maitasun ziren Jainkoa, Jesus zure Zerbitzaria sakratu duzu, zeru-lurren Jaun ezarriz.

Ogi zatitu hau Haren apaltzearen seinale da. Huni esker egizu parte har dezagun zuk hitzeman

ondoriotasunean. Zuri betiereko bizia eta ospea gizaldi eta gizaldietan.
URTEKO 26. IGANDEA B

Has. - Zerk ekarri gaitu eliza huntara, egun ? Jainkoari hurbiltzeko beharrak? Leialtasun batek ? Ohidura batek ? Arrazoina  zer-nolakoa izan dadin, Jainkoaren Izpirituak gaitu denak  nonbait deitzen bere ganat. Izpirituak biltzen gaitu, Izpirituak egiten du gure batasuna. Utziko ote dugu bere obraren egitera gu baitan ?

- Jesus Jauna, zure bakea etor dadila gure bihotzen jabetzera. Urrikal Jauna.

- Jesu Kristo,  Zure Izpiritua gutara jauts dadila, bekatuetarik libratzeko. KU 

- Jesus Jauna,  barkamenduaren haizeak gu denen artean ufa dezala. Urrikal J

Ot. - Jainkoaren deiari erne gaudela, egin dezagun otoitz. (...) Gure Aita zira, Jainko Jauna. Zure maitasunaren betetasunean nahi duzu parte har dezagun. Erakuts-aguzu bide ona; eta egiazko dizipulu nahi gaituzunaz eroz, emaguzu jarraik gaitezen Jesus Kristo gure Jaunari, gizaldi eta gizaldi guzietan.

Ira.1. - Pastoral lanetan gutarteko edozeinen gaitasuna mugatua da.  Jainkoak igortzen dauku  bere Izpiritua gure lagun.
Ira.2. - Kristoren bideari jarraikiz, lehen dizipuluek ere arduratzen ziren denen ongi izaiteaz.

B.O. - Izan dezagun  bihotz garbi bat eta gauden galbideetarik urrun.

F.o. -  Jesu Kristoren izenean otoitz egiten dugula Jainko gure Aitari, zabal ditzagun gure bihotzak haren Izpirituaren hatsari.
- Elizan, nehor ez da bere karguaren behin betiko jaun eta jabe, Izpiritu ideki batekin lehia gaitezen Jainkoaren erreinurako lanean, E.d.o.

- Ebanjelioaren langile guzientzat, hitzaren egia izan dezaten beren ardura nagusia. E.d.o.

- Libramenduaren  haiduru daudenentzat : eriak, kolpatuak, presoak, biktimak, esperantzaren bila dabiltzanak. (...) E.d.o.

- Guhaurentzat, gure herriko girixtino guzientzat: Jesusen Izpirituak irakats diezaigun gure bihotza deneri zabaltzen, nehor baztertu gabe. E.d.o.

* Jainko jauna, Zure Izpirituak du sor-arazten zinezko otoitza : Argi dezala ere gure bizitza eta  Zure bidez bete dezala galdatzen dautzuguna. Jesu Kristo gure Jaunarekin bizi zirena mend. M. 

E.g.o. - Ogi eta arnoarekin huna ere gure biziak.  Zure populuaren oparigaiak begi onez onhar-itzazu. Idek-itzazu gure bihotzak Izpirituaren hatsari  : gure ezpainetarat igan ditela goresmenezko hitzak eta zure miragarriak kantatuko ditugu. J.K.g.J. b.

KOM .- Jaunaren Izpiritua jauts dadila gure gainerat. Eta ogi huntarik jaten duena betiereko bizi dadila. 

A.o. - Saindu ziren Jainkoa, hitzaren Jainkoa, benedikatzen zaitugu.

Zure Izpiritua dagola Elizaren  baitan,

profeta berriak altxa ditezen, eta errepika dezaten zure egiaren edertasuna, eta zure maitasunaren eskakizuna. J.K.g.J. b.

URTEKO 27. IGANDEA B : FAMILIAREN IGANDEA

Has. Anai-arrebak, gizadi guziak, lokarrizko sare bat osatzen dugu. Bizi huntan, gure harremanen oihala behin eta berriz  ehunten ari gira: maitasun lokarriak, famili lokarriak, anaitasun, lagunarteko, laneko, auzoko lokarriak. Hau da Jainkoaren nahia.Denak haurrideak gira. Itzul gaitezenn Jainkoari buruz, gutarik bakoitza molde berezi batez lotua baita zeruko Aitari. Haren maitasunaren bidez batasun bat egin nahi izan du. Baitakigu maitasun beharretan gaudela, elgarrekin barkamendu galda diezogun:

- Bihotzez zuri idekiak gaudelarik, ilunbetarik zuri buruz altxatzen ditugu begiak. U.J. 

- Argitan bataiatuak, sinesteak sustaturik zuri doa gure deia. Kristo Urrikal.

- Bestara gonbidatuak, poz guzia zuganik datorkigu. Urrikal Jauna.

Jainko guziz ahaldunaren poderea mugagabea da. Misterio hunen aurrean.
Ot. - Betiko batasunaren Jainkoa, emazte edo gizona  zure idurikoak sortu gaituzu, gure baitan maitatzeko gai den bihotz bat ezarriz. Otoizten zaitugu, gure familien baitan, bakoitza izan dadin entzuna, errespetatua, bere nortasun  berezian onartua eta maitatu, Zuk gutarik bakoitzari emaiten daukuzun maitasunaren seinale girelakotz.Zu, zure seme Jesus eta Izpiritu Sainduarekin batera errege zaituguna menderen mendetan.

Ira.1. - Humorezko hitzekin Bibliak kondatu nahi dauku emaztea eta gizona haragi berekoak direla.

Ira.2. - Biziaren eta salbamenaren bidea Jesusen kurutzetik pasatzen da.

B.O. -  Jainkoak bateratu duena, jendeak ez beza berex.

F.o. - Jainkoaren berri onak baitezpadako maitasuna besterik ez du iragartzen. Otoitz egin dezagun egiazko maitasunak bizi gaitzan, maitasunezko lokarriak sor ditzan gutartean.

1/ Eliza egiazko maitasunaren mezularia da, guk elizatiar guziek erakuts dezagun maitasunaren arpegia, e.d.o.

2/ Gizon eta emazte askok beren dibortzioa gaizki bizi dute,  Elizatik kanporatuak direla ez diten sendi, Elizan beren lekua osoki aurki dezaten, e.d.o.

3/ Ezkontza hautatzen duten gazteetzat, zoriona elgarrekilako leialtasun osoan kausi dezaten, e.d.o.

4/Arrosorioaren ilabetea hasten dugunean, Andredena Mariaren bitartez, gutarteko haineste sofritzen dutenek,  Jaunaren maitasunean sosegu eta bake  aurki dezaten, e.d.o.

* Jainko guziz ona, zure haurren otoitzen beha zaudena, zure maitasuna ospatzen dugun egun huntan emaiezu familieri, zure ganik datorkigun egiazko zorion sinplea. 

E.g.o. - Jainko Jauna, huna  ogia eta arnoa, gure sinestearen seinale.

Zure ganik ukan ditugun emaitzak benedika itzazu, 

zure esker onezko otoitz bilakaka ditezen, Jesu Kristo zure semearen bitartez.

Kom. - Ogi hau jaten dugun bakoitzean, Jesusekin, maitasunean bat egiten dugu. Amodioz hurbil gaitezen mahain saindurat.

A.O. - Munduaren lehenetan bezala, Kreatzaile Jauna, benedikatua izan zaitez, zure ganik datorkigun maitasunaren bidez, senar-emazteak bat egiten baitituzu. Zure izpirituak eman diezaigula, batasunean egoiteko leialtasuna eta beren maitasunean kolpatuak direneri ongi etorria egin diezogun, Zure haurren zorionezko kantua zugainano hel dadin. Zu, menderen mendetan, maitasunaren Jainkoa bizidun zaituguna.

URTEKO 28. IGANDEA B

Has. -  Igandeko mezan huntan berriz bilduak gira, Jaunaren dohaineri batzarri on egiteko eta gure bihotzak Jaunaren zuhurtziari idekitzeko. 

Jesu Kristo  aurkitu nahiz gabiltza, Eliza guziarekin batera edo bakoitza bera bere modura...

Ebanjelioko gizon gazteari bezala gutarik bakoitzari Jaunak maitasunez begira diezaigula...

(A 17) Lurretik zuri oihuz gaude : Urrikal Jauna, Urrikal Jauna.

- Jar, otoi, beti gure alde : Urrikal Jauna, Urrikal Jauna.

- Argi Eliza mendez mende : Urrikal Jauna, Urrikal Jauna

Ot. - Gure Biziaren bideetan, esperantza Jainkoa baitan emaiten dugu...
Jainko guziz ona , igaNdez igande, zure semearen pazkora gidatzen gaituzu, emaiguzu konfiantza osoz hari jarraikitzeko grazia. Orain eta menderen mendetan.

Ira.1. - Jaunaren zuhurtziaz aparte ez da zorionezko beste biderik.

Ira. 2. - Jainkoak “Hitzaren” bitartez sortzeen, sendatzen, garbitzen, barkatzen eta gidatzen du bere populua.

B. O. - Denek galdera bera dugu : zer egin zoriontsu izaiteko ? Jesusi galdatua zaio eta erantzuten du.

F.o. - Zorionezko bidearen bila dabiltzan guzientzat otoitz egin dezagun.

1/ Joani-Paulo bigarrena,  aita sainduaren 25 garren urte urrena  ospatzen dugun ilabete huntan, Otoitz egin dezagun Elizaren buru diren guzientzat, sinesteak sendo atxik ditzan. E.d.o.

2/ Jesusek bere ondotik deitzen dituenentzat, apezgora, serora edo fraide bizira, beren esperantza guzia Jesusen baitan ezartzen dutenentzat, Izpiritu Sainduak berme atxik ditzan, E.d.o.

3/ Poderean edo arduradun direnentzat,  zuhurtziaz, zentzu onez eta bihotzez har ditzaten erabakiak, E.d.o.

4/ Etsidurak joak ditugun hurbilekoentzat, Jaunaren “Hitzetan” aurki ditzaten esperantzazko bideak, E.d.o.

* Jauna, emaguzu denak zuretzat uzteko ausartzia eta indarra, zure ganik heldu zaigun zoriona eskatzen dautzugu, zu Jainko Aita, Jesus zure semearekin, Izpiritu Sainduaren batasunean bizi zirena, orain eta menderen mendetan.

E.g.o. - Jauna, sinesdunen otoitzeri  egiezu batzarri on. Liturgia hunen bidez egizu beren bizia zuretzat eman  duten guziak hurbilago bizi gaitezen eta egun batez betiereko zorionera hel gaitezen. Jesu Kristo gure Jaunaren bitartez.
Kom. - Jesusek dio : “Zure aberastasuna Jainkoaren baitan izanen duzu, zato jarraik neri.”   (Mk 10, 21)

A.O. - Egoki da eta on zure izena  gorestea, Jainkoaren Izpiritu guziz-ahalduna, zuk dauzkiguzu eskuak idekitzen, zuk gaituzu maitasunaren gai egiten, zuk daukuzu “Bai” erraiteko indarra emaiten, Jesusen begiradan gaudela, maitasun den Jainko aitaren baitan, zueri betiereko erregetza, menderen mendetan.

URTEKO 29. IGANDEA B 

 Has. - Igandetan, mezarako biltzen girelarik, gogoa arranguraz beterik daukagu, Jesusen mezutik mila legotan.  Bazter ditzagun gure lurtar kezkak eta gutiziak, Jesusen aurpegiari begira diezogun : Jainko semea, denen zerbitzari egina, bere bizia guretzat eman duena...

Jesusi jarraikiz gu ere egin gaitezen gure hurko lagunen zerbitzari.

- Jesus Jauna , zerbitzaria, sofrikarioak guretzat jasan dituzuna, Urrikal Jauna.

- Kristo, bitartekaria, bekatorea baketzen duzuna, Kristo Urrikal.

- Jesus Jauna, Jainkoaren semea, zure gloriara deitzen gaituzuna, Urrikal Jauna.

Ot. - Otoitz dezagun  “besteen zerbitzura” deitzen gaituena....

Betiereko Jainko, guziz-ahalduna, Ikas-aguzu, baitezpadakoa zaiguna galdatzen,

Egizu gutizia dezagun zuk gutiziatzen duzuna.

Gure bihotzak lauda zaitzala, Jesu Kristo gure Jaunak bezala, zuena baita erregetza Izpiritu Sainduarekin batera, menderen mendetan.

Ira.1. - Isaias profetaren bitartez, Jainkoak mezulari berri bat bidaliko du. Jainkaori leial zaiona, indarkeriarik erabiliko ez duena,  zuzentasunez  ariko dena,  hots : “Jainkoaren zerbitzaria”

Ira. 2. - Egiazko baketzaile bakarra Jesus da. Hura da  “Jainkaoren zerbitzaria”

B.O. - Orain ere Jesusen  denboran bezala, nahi ginuke Jesusek bere indarra gure alde erabil dezan bainan Jaunaren xedeak bestelakoak dira...

F.O.

Misionen egun huntan, mundu osoari idek diezogun gure bihotza,  mundutar bakoitzaren beharrak helaraz dezazkogun zeruko Aita onari.

1/ Lau haizeetara bidaliak diren Elizaren mezularientzat, Izpiritu Sainduak misionest berri leial eta ausartak susta ditzan, e.d.o.

2/ Beren bizia Jende behardunen zerbitzuko emaiten dutenentzat, baztertuenen baitan Jesusen aurpegia ikusten dutelakotz. Haien etsenpluak gure bihotza idek dezan. E.d.o.

3/ Gerlek, goseteek, ixtripuek, izuriteek kolpaturik eta ezindurik uzten dituzten biktimentzat, haien oihuek iratzar dezaten gure maitasuna, e.d.o.

4/ Gu denentzat,  gure aiseria hertsian preso gaudenak, Jainkoak hunki eta libra gaitzan egiazko maitasunera. E.d.o.

* Begi onez onar itzazu gure otoitzak, otoitzik ixilena baita hurbilen zaizuna. Misione egun, huntan zure amodioak argi dezala lur osoa, zu bizi eta errege zaituguna, orain eta menderen

.

E.g.o. - Ogi eta arno hunekin gure konfiantza osoa zure eskuetan ezartzen dugu.  Zure graziak gure bihotzak garbiturik,  egizu parte har dezagun esker-onezko otoitz huntan, zure seme Jesu Kristo gure Jaunaren bitartez. 

Kom. - “Zuen artean handi izan nahi duena izan bedi zuen zerbitzari.” (Mk. 10, 43)

A.O. - Benedikatzen zaitugu biziarazten  gaituen hitzaren eta ogiarentzat. 

Zuhaur zerbitzari egin zira munduari bizia bere betean emaiteko.

Ikas-aguzu emaitearen poza zer den, eta gure hurbilekoen zerbitzatzen,  

Gizatiar guzien artean  zure maitasunaren lekuko izan gaitezen, zu bizidun zirena menderen mendetan.

URTEKO 30. IGANDEA B 

Has. - Jerusalemeko bidean, Jesus bazoan aintzinean eta dizipuluak ondotik...izituak. Bazkoko misterioan Jesus aintzinetik daukagu eta  konfiantza osoa dauku galdatzen. Eusqkarizatia hunen bitartez, Jesusek egin bidea behin eta berriz biziko dugu. Bide horrek gure zeruko Aitaren ganat eramanen gaitu.

(litania) - Jauna, zuk biltzen gaituzuna, gutaz gorputz bat egiten duzuna.

Jauna salba gaitzazu eta urrikal zaitez gutaz.

- Gure konfiantza eskasa eta gure ahuleziak ezagutzen dituzuna

Jauna salba gaitzazu eta urrikal zaitez gutaz.

- Bekatorosa zutik emaiten duzuna eta eriak sendatzen dituzuna,

Jauna salba gaitzazu eta urrikal zaitez gutaz.

- Zuk, gure poza nahi duzuna;  zu, Jainkoaren glorian bizi zirena

Jauna salba gaitzazu eta urrikal zaitez gutaz.

Ot. - Jainko gure Aita, giza orori erakutsi diozu zure maitasuna. Biziak kolpatu dituenEri bihotz amultsuz begiratzen diezu. Zure Seme Jesu-Kristok eriak sendatu ditu,itsuen begiak ideki. Gaur egun ere zure Izpiritua etor dadila gure begien zure maitasunari idekitzera. Zu menderen mendetan bizidun zirena.

Ira.1. - Jainkoak ez du nehor utziko bide bazterrean, denak eramanen gaitu betiko bizira. 

Ira.2. - Apeza da jendeen eta Jainkoaren arteko bitartekaria. Jesus da bitartekari bakarra, haren izenean dira gure apezak bitartekari.

Ira. 3. - Irakurgai hunek gonbidatzen gaitu gure sinestea, Jesus salbatzailea baitan aitortzera.

F.O. - Bartimeren oihua gure egiten dugu. Maitatuak girelako segurtamenarekin itzultzen gira Jainkoarengana, gure anai-arreben oihuak helarazteko xedearekin.
1/Jauna, zure Elizaz urrikal zaitez  !  Bereziki  kondenatua eta gaitzetsia denean. Partaideeri emaiezu ihardokitzeko indarra eta poza. Otoizten zaitugu.

2/ Jauna, kaporatu eta baztertuetaz urrikal zaitez !  Bereziki norat itzuli, nor sinetsi, nori fidatu ez dakitenetaz. Haietaz hurbil zaude! Otoizten zaitugu.

3/Jauna, ixilduetaz eta apalduetaz urrikal zaitez !  Hunki ezazu gure entzunmena haien oihu ixila hel dadin gutaraino. Otoizten zaitugu.

4/ Jauna, gu denetaz urrikal zaitez !  Nehork ez dezan  bere aiseria eraiki besteen miseriaren gainetik. Otoizten zaitugu.

* Kristo! Gure bihotzak ezagutzen dituzu. Zure maitasuna gure mereximenduak baino handi-ago da, hortarako otoizten zaitugu, gure xedeak entzun ditzazun, Aitarekin  errege zirena  Izpiritu Sainduaren batasunean, menderen mendetan.

E.g.o. Huna zure begien aintzinean gure opariak.  Egizu elizkizun honen bidez zure loria ospa dezagun, eta zure semearen hiltzearen eta berpiztearen misterioan sar gaitezen. JKgJb.

Kom.  - Gora bihotza!  Jeiki!  Jaunak deitzen zaitu!!”

A.o. - Eskerrak bihurtzen dauzkitzugu, zure seme Jesus Kristok egin dituen mirarientzat. Egizu ohart gaiten bide bazterrean gelditzen direnetaz. Izan gaiten  konfiantzazko hitzen ekarle, Jesu Kristori buruz urrats egile; hura baita biziarazten gaituena, orain eta menderen mendetan.

OMIASAINDU

Has. Egun, Omiasainduz, ospatzen ditugu jainkoaren saindutasunaren lekuko izan diren guziak. Egunero, hurko lagunaren maitasuna eta Jainkoarena bizi izan dute. Sainduak, historian guzian barna, Jesusen Berri-Onaren ildotik ibili dira. 

Gu ere deituak gira, dohatsuen bideetarik menturatzera, 

Deituak gira, gaurdanik, Jainkoaren erresuman, pozik parte hartzera.

- Jauna, jainkoaren haur egin gaituzu. Urrikal Jauna!

- Kristo, Zoriontsu nahi gaituzu. Kristo urrikal !

- Jauna, erakuts-aguzu zure bihotzberatasuna. Urrikal Jauna !

Ot. - Betiereko Jaun guziz-ahalduna, Maitasuna duzu zure indar bakarra.

Zure poza bizidunekin nahi duzu partekatu.

Eskerrak emaiten dauzkitzugu, ezin kondatuzko sainduen saldoagatik.
Behakoa zuri buruz zuzendua daukate. Egizu guk ere begiak Jesusi loturik atxik ditzagun, haren bitartez zure baitara hel gaitezen. Zu errege zaituguna menderen mendetan.

Ira. 1. -  Hau da mintzaira kodatu batean, lehenbiziko girixtinoek jasaiten zuten hersturetan lehen esperantzazko mezua.

Ira. 2.- Bigarren esperantzazko mezua. “Jainkaoren seme-alaba” izenez deituak gira. Jainkoaren iduriko izanen gira.

B.O. - Nor diren Jainkoaren adiskideak eta haiek dira bai zoriontsu ! 

F.O. - Jainkoak bere haurren zoriona nahi du. Hortarako egiazko zorionezko bidean nekez dabiltzan haurrideen xedeak ditugu Jaunaren eskuetan ezartzen.

« Sainduen litania » kantatua edo :
1/ Elizako buruzagientzat, Jainkaoren zerbitzuan aurki dezaten bake eta zorion, e.d.o.

2/ Zuzenbide eske dabiltzan erresumetako arduradunentzat, justiziaren bideak aurki ditzaten. Justiziarik gabe bakerik ez baita.E.d.o.

3/ Bere sinestaren gatik hertsatuak direnentzat. Eta bereziki, gordezka bizitzera behartuak diren girixtinoentzat e.d.o.

4/ Gure parropiako partaide guzientzat. Barkamenaren, entzunmenaren, elgar laguntzaren bidez, Jainkoaren maitasunaren seinale izan gaiten gure herrian, e.d.o.

* Jainko guziz amultsua, entzun-zkitzu gure otoitzak, urratsez urrats Jainkoaren maitasunean handi gaitezen. JKgJb.

E.g.o. - Benedikatua izan zaitez, bizidunen Jainkoa, gure eskuetarik ukan dituzu zuk eman ogi eta arnoa. Jadanik hor zure maitasuna ospatzen dugu. Eraman gaitzazu barnago zure misterio huntan. JKgJb.

Kom. - “Zoriontsuak Jainkoaren nahia egin gose eta egarri direnak. Jainkoak asea emanen baitiote.” 

A.o. - Saindu ziren Jainkoa, miresten eta adoratzen zaitugu.

Saindu guziak ospatzen ditugun egun huntan,

zure grazia eskatzen dugu, zuk saindu egiten gaituzulakotz.
Mahain huntan onartu gaituzu beilari bezala, berdin, zure etxean prestatu duzun apairuan onar gaitzazu, JKgJb.

ZENDU DIREN FEDEDUNEN MEZA
Has.-  Omiasaindu biharamunean, Jesu Kristok berriz deitzen gaitu bere ondora, Familietako eta gure parropietako zendu diren fededunen orroitzapenez. 

Hurbileko  baten joaiteak beti sortzen duen sofrikarioen  gibelean Jainkoak  seinalatzen dauku esperantzazko  bide bat. Sinesten dugu Jainkoak bereganat deitu  dituenak haren bihotzean bizirik daudela...Sinesdun guziak bide beretik gabiltza.

- Jauna, zure odola isuriz gure bekatuak ezabatu dituzu. Urrikal jauna.

- Kristo, hilhobitik jalgitzean bekatutik atera gaituzu. Kristo Urrikal.

- Jauna, aintzan altxatua  biziaren mugak zabaltzen dauzkiguzu. Urrikal Jauna.

Bihotza esperantzaz beterik, otoizten zaitugu...
Ot. - Bizidunen Jainkoa, Gizonaren  heriotzak ez zaitu pozten eta ezagutzen dituzu doluan direnen atsegabeak. Zuk gizonaren gorputza hartu duzuna, sofrikariotan hiltzeraino, otoizten zaitugu, Emaguzu sineste sendo bat Jesusen hiltzearen eta berpiztearen baitan, hura bizi baita Izpiritu Sainduaren batasunean, orain eta menderen mendetan.

Ira. 1. - Jende zuzenaren  bihotza Jaunaren eskuetan dago.

Ira. 2. - Bizi hau ezer guti da Jaunak beste munduan sinesleentzat daukan zorionaren aldean.

B. O. - Jaunaren mahaian jartzera gonbidatuak gira !  Lurreko mahain huntara hurbiltzen direnak zeruko mahainean jarriko dira ere Jaunaren adiskide guziekin.

F.O. - Fededunen otoitz huntan, gure zenduak gogoan ditugula, konfiantzaz itzul gaiten hilen eta bizidunen Jainkoari.

1/ Familientzat, heriotzak jo edo biziak urratu dituenentzat...e.d.o.

2/ Burrasoentzat, haur baten heriotzak atsegabetu dituenentzat... e.d.o.

3/ Esperantzarik gabe hiltzen direnentzat... e.d.o.

4/ Beren buruaz beste egiten dutenentzat... e.d.o.

5/ Gerlek, goseteek, izuriteek hiltzen dituztenentzat bereziki haur dohakabeentzat... e.d.o.

6/ Hil-hurranetaz arduratzen diren guzientzat... e.d.o.

7/ Guhaurentzat, Jesusen esperantzaren lekuko izan gaiten...E.d.o.

Herioari buruz ditugun kezkak, duda-mudak eta jazar-aldiak ezagutzen dituzu. Herioak hurbiletik hunki dituenei emaiezu zure argi eta indar. Zendu zauzkigun haurrideak har-zkitzu zure bakean. Zuri dautzugu galdatzen, menderen mendetan, beti bizi eta errege zaituguna.

E.g.o. -  Jainko amultsua eta urrikalkorra, gure eskaintzeri ongi-etorria egiten diezu, badakizu norentzat eskaintzen ditugun. Zendu diren haurrideak bekatuetarik garbi-zkitzu. Zure urrikalmendua heda dadila Jesusek hiletarik piztean salbatu dituen guzieri.

Kom. - “Mahaian haiekin jarri ondoan jesusek ogia hartu zuen eta, goresmenak erranik, zatitu eta,eman zioten. Orduan begiak ideki zitzaizkioten eta ezagutu zuten.” (Luk 25, 30)

A.o. - Bizidunen Jainkoa, benedikatzen zaitugu partikatu ditugun zure ogi eta hitzaren gatik.

Zuk eman biziaren  ezaugarriak dira. Otoitz egiten dugu joan zauzkigun haurrideentzat. Zure maitasunezko erresuman, emaiezu poza eta bazkea. Bataioaz geroz zure semearen hiletarik piztean parte hartzen dugu. Emaguzu oraindanik Jesusekin batera bizi dezagun hiletarik pizterako pasabidea.

URTEKO 32. IGANDEA B 

 Has. - 32garren igande huntan ospatzen dugu Latran Basilikaren Eskaintza–ren urteburua.

Latran basilika da Erromako azpezkikuaren katredrala. Aita sainduaren katedrala. Nolazpait harena gurea da ere. Aita Sainduaren eliza, gure eliza xume guziak bezala, Jainkoaren etxea da. Jesusen Eliza Sainduaren figura . (Jesusen Eliza ‘E’ maiuskula batekin!). Gu gira Jesusen Elizaren harri biziak, jakinez Jainkoaren egoitzarik ederrena gizonaren bihotza dela.

- Jesus Jauna,  gizatiarren artean Jainkoaren egoitza. Urrikal Jauna.

- Kristo, gu, Jainkoaren tenplo egiten gaituzu. Kristo urrikal.

- Jauna, Zure Izpiritua eta zure bizia emaiten dauzkiguzu. Urrikal Jauna.

Ot. - Jainko gure Aita, begiraiozu zure etxean bildu duzun populuari, zorionez zuri  kantuz dagola. Zure elizaren harri biziak gira. Jesu Kristo gure Jaunaren gorputz girenaz geroz, egizu mundu huntan, elkarte hau zure esperantzaren seinale izan dadin.. Zu, Jesus gure Jaunarekin eta Izpiritu Sainduarekin bizi zirena orain eta menderen mendetan.
Ira.1. - Profetek Jainkoa ur bizia bezala presentatzen dute: ur nasai emankorra.

Ira.2. - Gu gira jainkoak eraikitzen duen etxea.

B.O. – Jerusalemeko tenploa 70garren urtean aurdikia izan zen. Jadanik tenplo berriak hartua zuen bere lekua. Hots: Jesu Kristo Piztuak.

F.O. - Jaunaren etxean elgarretaraturik, otoitz egiten dugu  Jainkoak bere maitasunean bildu nahi dituen gizatiar guzientzat. 

1/ Igande huntan, girixtinoak, elgarretaratu gira Jaunaren aintza ospatzeko. Elizarik gabe diren edo elizak hetsiak dituzten girixtinoentzat, egin dezagun otoitz.

2/ Elizetan agertzen dugu ere gure sinestea. Elizara hurbiltzen ez diren girixtinoentzat, e.d.o.

3/ Herriko elizaz arta hartzen duten guzientzat, otoitz leku atsegin bat eginez, e.d.o.

4/ Hemen bilduak giren Eliza-kide guzientzat, ez dezagun fedearen pratika eliza barnetan muga, e.d.o.

* Ospakizun hunek agerian emaiten du zein funtsezkoa dugun gure lekuko eliza. Lagun gaitzazu guretzat nahi dituzun igandeko elgarretaratzetan hobeki parte hartzen. 

E.g.o. - Benedikatua izan zaitez, gure eskuetarik errezebitu dituzun ogi eta arnoarentzat. Ogi bihiak eta mahats golkoak nunbait barreatuak zirenak bilduak izan diren bezala, bil ezazu zure Eliza, zeinen batasuna eta bakea emaitza hauek adierazten baitute. JKgJb.

Kom. - “ Kendu hemendik hau dena !  Ez egin ene aitaren etxea merkatu etxe”.

A.o.

Berriz ere itzul gaiten Jaunari buruz...
Eskerrak, Aita guziz ona, nahi izan baituzu lurreko Eliza hunek itxura dezan zeruko Jerusaleme. Komunione hunen graziari esker, atxik gaitzazu Erromako apezpikuarekin batasunean eta zure haurride guzien zerbitzari., orain eta menderen mendetan.

URTEKO 33. IGANDEA B 

Has. - Liturgi urteko azken igande huntan, bihotz berritzera deituak gira.

Sofrikarioa eta indarkeria nagusi ditugun mundu huntan, ba ote dakigu Jainkoaren seinaleen hautemaiten ? Idek ditzagun gure izpiritu eta bihotzak beti berria den Jaunaren hitzari.

- Jesus Jauna, zure populuaren salbatzera etorria. Urrikal Jauna.

- Kristo, deitu dituzunak biltzen dituzu. Kristo Urrikal.

- Jesus, Jainkoaren eskuin aldean jarria. Urrikal Jauna.

Ot. - Munduaren eta denboraren Jainkoa, gure historia zuk gidatzen duzu, zure erresuman denak bildu nahiz. Erne egon gaiten, Jesu Kristo noiz etorriko den zain. Harrera on egin diezogun larderia osoa daukan hitzari. Entzun gaitzazu zu errege zatuguna menderen mendetan.

Ira.1. - Mende bat et-erdi Jesus Kristo etorri aintzin, Daniel profetak iragartzen zuen zuzentasunean bizi izan zirenen berpiztea.

Ira.2. - Ez da gehiago sakrifizio egiterik bekatuen barkatzeko. Jesus da esker-onezko sakrifizioa.

B.O. -  Munduan gertatzen diren eta gertatuko diren izigarriekin etsitu behar ote da ? Ez! Jesusek konfiantza hartzera deitzen gaitu.

F.O. -“Hau da sinestearen misterioa : Hil eta piztu zirela, Jauna, zu berriz etorri arte, hau dugu hau berri ona”  mezan errepikatzen dugu. Otoitz egin dezagun  Jaunak denentzat daukan maitasunaren  ezaugarriak  laster ikus ditzagun.

1/ Elizaren zaindarientzat : Apezpiku, apez eta diakreek  har dezaten indar ebanjelioaren hitza adierazten Jesus Jauna berriz etorri arte,e.d.o.

2/ Profeta faltsuek denboraren azkenetan girela errepikatzen daukute. Arduradun guziek arta har dezaten ahulduen argitzeko eta sendotzeko, e.d.o.

3/ Noizean behin Larrialdi ikaragarriek jotzen dituzte jendeak. Biktimen familientzat eta su-hiltzaile eta laguntzaile guzientzat, e.d.o.

4/ Jesusen hitzek, garbi adierazten daukute munduaren azkena. Galda dezagun erne egoiteko  bertutea eta Jauna aurrez aurre ikusteko grazia, e.d.o.

*  Munduaren azkenak jende frango izitzen du edo arduragabe uzten. Egizu Jesus aurkituko dugun eguna bozkariozkoa izan dadin. Xerta ezazu esperantza gure bihotzetan. Zuri galdatzen dautzugu, betiko errege zaituguna, menderen mendetan.

E.g.o. - Zure begien aintzinean ezarri ditugun ogi eta arno hauek adierazi nahi dute zure zerbitzurako dugun nahikaria. Eskaintza honek eman diezagula zure zorionean parte hartzeko dohaina. JKgJb.
Kom. - “Zaudezte atzarririk. Ez baitakizue etxeko jauna noiz etorriko den.

Ez zaitzatele ustregabean etorri eta lo aurki...”  (Mk 24,  35)

A.o. - Jainko gure Aita, zure semeak “Jaunaren azkeneko etortzea ” iragarri dauku

Gure bihotza atzarririk atxikazu, ilunbeek gaina har ez dezaten. Berpitz ezazu gure esperantza, egin gaiten zure erresumaren lekuko, zurekin bizi den Jesu Kristo, gure Jaunaren eta Izpiritu Sainduaren bitartez, orain eta menderen mendetan.

KRISTO ERREGE B

Has. -  Kristo gure erregea da. ... Bainan haren erregetza ez du mundu huntakoa. Ez da lur huntako handi-mandi bat bezala etorri eta ez bilakatu ere. Etorri da, etortzen da, Jainko aitaren seme, Maitasun den Jainko, emankorra den Jainko, zerbitzari den Jainko. Bere baitan leku egiten daukun Jainko. Galda diezogun maitasunaren zerbitzari leial egin gaitzan.

(A 17)- Kristo Aitaren Seme : Urrikal jauna, urrikal, jauna.

- Zuk pairatuaz orroitu eta : Otoi, gutaz urrikal.

- Guziek dezagun elgar maita : Otoi, gutaz urrikal, Jauna.

Ot. - Jainko gure Jauna, zure Semeak baztertu ditu lur huntako aintza eta  aginte guziak.

Kurutze eta heriotzeraino apaldua izan da. Galdatzen dautzugu bete gaitzazun zure Izpirituaz, bere apaltasunean gure erregeari jarraikiz, haren dizipulu bilaka gaitezen.

Orain eta menderen mendetan.

Ira. 1. - Jesu Kristok agintea, aintza eta erregetza bere ditu.

Ira. 2. - Jesus, Jainkoak igorria , eremuen eta denboraren gainetik da. Haren aintza mirets dezagun.

B.O. - Pasioneko irakurgaietan ‘Errege’ titulua emana zaio Jesusi. Zerbitzariaren erregetza da aipagai ; bere burua eskaintzen duenaren erregetza.

F.O. - Bizia gizoneri eman duen Kristo erregek egun gure otoitzak bere egiten ditu.

Otoitz xedeetan ditugu bereziki Jesusen maitasuna ezagutzen ez dutenak, urrunekoak ala hurbilekoak.

1/ Elizako arduradunentzat, herri buruzagientzat, beren agintea zerbitzu bat bezala bete dezaten. Egin dezagun otoitz.

2/ Apalduak diren haurrideentzat, zuzengabeki  kondenatuak direnentzat, Jesu Kristo baitan aurki dezaten burua altxatzeko bertutea, e.d.o.

3/ Egiaren alde  akigabe lehiatzen direnentzat, beren bizia emaiteraino, jaunak zuzenez ordain ditzan, e.d.o.

4/ Hemen  bilduak girenentzat, zure bakearen grazia ardiets dezagun eta egin gaiten zure ebanjelioaren mezulari, e.d.o.

* Kristo, gure Errege,  maitasunaren agertzerra etorri zirena.  Gure otoitzen bitartez mundu guzira heda dadila  zure maitasunaren  mezua. Argi ezazu gure mundua, emaiozu zure bakea, zu  errege baitzira Aitaren eta Izpiritu Sainduaren batasunean, orain eta menderen mendetan.
E.g.o. - Jainko Jauna, ontasun etxekoi hauek, gure lanaren fruituak, eskaintzen dauzkitzugu,.

Onar-zkitzu  gure otoitzekin batera. Zure seme Jesu Kristok dezola mundu zabaleko jendeari

Batasuna eta bakea, zurekin errege baita menderen mendetan.

Kom. - Jesusek dio :” Ni, sortu eta mundurat etorri naiz egiaren lekuko izan nadin. Egian denak, nere mintzoa entzuten du.”   (Joani 18, 37)

A.o. - Kristo, gure Erregea, zure erregetza ez daukazu mundu huntarik.

Zure Izpirituak lehia gaitzala egia bilatzen. Zuk zure odolez bekatutik libratuz geroz susta gaitzazu erne egoiten gizatiar guzien beharreri.  Zure erreinu berrian onar gaitzazu, hor errege baitzira, Aita eta Izpiritu Sainduaren batasunean orain eta menderen mendetan. 

